Areatzako
bainuetxean
Igorreko
Biziartearen
erakusketak

16. orrialdea

Hiru bizikleta martxa eta
mendiko bi hile hasikeran

Hilaren 7an Julen Zubero Lemoako I. Mendi Bizikleta Martxea izango da;
14an, Ubiden, V. Mendi Bizikleta Martxea eta 15ean, VIII. Iban Mayo Martxa
Zikloturistea Igorren. Ermiten XXVI. Mendi Martxea barriz hilaren 7an Zeanurin
eta Areatzako Il. Mendi Martxea hilaren 14an izango dira. 15. eta 17. orrialdeak

TOKIKOM

itu

arratia ubide zeberio

beg

ERUREY DMENER

Tubi lastoa
altxatzen eta
lastoa botaten
Euskal Herriko
txapeldun

14. orrialdea

Arteako jaiak eta azken txupinak

olan, barikuan taloa, txorizoa
Heta urdaia; zapatuan, torti-

llak eta domekan txokolatea
dastatu ahal izango dabez Arteara
hurreratzen  diranak.  Frontoian,
kontzertuak eta esku pelota esko-
len erakustaldia izango dira, beste
ekitaldi batzuen artean, bariku eta
zapatuan hurrengoz hurrengo.

ARRATIA

Etxeko
konpostagailuak
bananduko ditu
Mankomunidadeak

Etxean konposta egiteko 500
konpostagailu baino gehiago ba-
nanduko ditu Mankomunidadeak.
Konpostagailua modu egokian

erabilteko formakuntza ikastaroa
be jasoko dabe programa ho-
netan parte hartzean dabenak.
Proiektua Bizkaiko Foru Aldundiak
diruz lagundu dau eta hondakin
organikoen birziklapena gehitzea
dauka helburu. 6. orrialdea

Umeak Monda eta Lironda paila-
zoakaz egingo dabez barre batzuk
Artean, eta Bilboko soinuak gus-
tuko daukienak zitea daukie do-
meka goizean Los Cinco Bilbainos
taldeagaz.

Urri lehenengoko Andra Mari jaiak
Lemoako Elizondo auzunean be
ospatuten dira. 5. eta 16. orrialdeak

ARRATIA

Itxaso Atutxagaz berbetan

Areatzako San Bartolome eleizan ospatu ziran abuztuaren 8an, Jabier
Atutxa BBBko presidentea izandakoaren hileta eleizkizunak. Jente asko
hurreratu zan EAJ-PNVkoari agur egitera. Bere alabea ltxaso Atutxa tartean.

ltxaso Atutxak, EAJ-PNVko Bizkai Buru Batzarreko presidenteak, lotura
handia dauka Arratia eta Zeberiogaz. EAJ-PNV eta Bilduren arteko hartu-
emonak, Espainiako banderea, fracking-a, Arratiako industria eta andraz-
koen parte hartze politikoaz egin dogu berba beragaz. 8. eta 9. orrialdeak

EPA
Galdakao

R Y N = T=F T L= 1 TS PN, ]

P ilkulltll-:n [ETE T .
irmils comeam ,

TifN. 94 456 60 98
Helduen heziketa

E.F.A.
IGORBRE; Elexalde 22, CEleizako lokalstan

Arteako plazan izango dira jaietako hainbat ekintza.

LEMOA

Herri Kooperatiba jardunaldietan
autoenplegurako tresna barria landu da

Abuztuaren 30ean hasita eta hilaren Tera arte Herri Kooperatibaren
gaineko jardunaldiak izan ziran Lemoako Karabie Gaztetxean. Herri
Kooperatiba autoenplegurako tresna moduan aurkeztu eben eta eki-
menak hiru ildo daukaz: komunikazinoa, elikadura burujabetzea eta
txanpon soziala, eta hirurak landu ziran bertan. Auzolana be egin eben
partaideak Lemoatxen. 5. orrialdea

'[ l - Graduazinoak
' ‘ [ -~ lkusmen terapia
lkusmen gitxitua
- HE‘E'!-;;E: tentsinga
- Lentillen adaptazinoa

Kiraletarako betaurrekoak

ARRATIAKO BASERRITAR AGROEKOLOGIKO
GAZTEAK BILBOKO ASTE NAGUSIAN

Bilboko  Konpartsak  konbidauta
gutako batzuk animau zran par-
te hartzean aurten txosnagunean
ospatuten  diran  merkaduetan.
Hara hurreratu ziran era guztietako
personak, parrandan ibilitakoak, etxe-
koandreak, turistak, ume txikiak eta fa-
miliak... Modu berezia da, euskal kul-
turea, jaia eta janaria erakarteko, eta
bide batez Arratiako ekoizpen ekolo-
gikoa bilbotarrai eskeintzeko: elikagai
bikainak, euskal kultureagaz lotuta,
sasoikoak eta itxurosoak. Argazki
ederrak atera zituen bisitariak. Landa
eremua eta uria alkartzeko, elikadura
burujabetzearen aldeko bazkarian
120 konparsero baino gehiagok har-
tu eben parte, baseritarrak prestatu-
tako menuan: tomate desbardinen
dastaketea, ensalada fruta txikiakaz,

pate eta ahuntz gaztaiagaz egindako
pintxoak (ogia goraipatu eben), odo-
losteak piperradeagaz eta postrerako
jogurta mermeladeagaz. Edateko
Bizkaiko sagardoa eta euskal likoreak.
Al atsedena eta bitamina piloa hartu
eben! Baina garantzitsuena menu
horretan ez zan piramide nutriziona-
la ondo betetea, batez be, partaideak
elikagaien jatorria ezagutzea zan,
ekoizpenaren prozesua, ekoizlea
bera (kasu gehienetan ostondu
egiten gaitue: iragarkietan dana da
bukolikoa eta polita, zergaitik ez da-
bez makinak erakusten, edo abere
gizajoen bizi baldintza eskasak?) Ja-
naria, benetako janariak, nutrienteez
gainera, arimea dauka: gorputza eta
arimea elikatzen ditu. Edozelan be,
errealidade sozialagaz dago lotuta,

baserritarrak behar doguz, zertan ge-
ratuko litzateke euskal gizartea landa-
eremu produktibo barik? Bertoko
ekoizpen agroekologikoak hori lor-
tzean dau: produktu bikaina, zapore
garbiak, testura bereziak, kultureagaz
lotuta herri txikien ekonomia sortzea.

Beste aldetik, penagarria da gure
herriko jaietan, gure txosnetan, agian
erispide  ekonomikoagaitik bakarrik
(baina ondo aztertu barik), edari eta
janari eskeintza kalidade bajukoa iza-
tea gehienetan (kalimotxo industria-
la, txarriki edota gaztaia, bokadiloak
egiteko, inguruan lortu ahal dan mer-
keena, ez lokala..) Akaso lehendik
hartutako ohitura desegokiak jarrai-
tuz, baina merezidu dau bultzadea
emotea bertoko ekoizleai.

Horregaitik, eskerrak emon behar
deutseguz jaietako komisinoen ar-
dunadunai, Bilboko, Arratiako komi-
sinokoai eta herritarrai gugan ipinten
daben konfidantzeagaitik.

Larrialdiak
Galdakaoko Ospitalea 94 400 70 00
S.OS. DEAK 112

Guardiako Farmaziak
09:00etatik 22:00etara

Tel.: 94 673 61 09
22:00etatik 09:00etara

Tel.: 94 631 39 50
22:00etatik 09:00etara
Guarrotxena. Amorebieta-Etxano.

Badiola. Artea. Herriko Plaza 7
Tel.: 9463173 11
22:00etatik 09:00etara

Urte osoan
22:00etatik 09:00etara

Medikuak
Arantzazu: 94 631 56 89
Artea: 9467392 11
Areatza: 94 63171 52
Bedia: 946313413

TELEFONO INTERESGARRIAK

Urri lehenengoaren 2tik 8ra
Kortazar. Igorre. Agirre Lehendakaria 27

Aranburu-Guarrotxena. Amorebieta-Etxano.
Urri lehenengoaren 9tik 15era
Traver. Bedia. J.A. Agirreren enparantza z/g

Urri lehenengoaren 16tik 22ra

Goiria-Montoya. Amorebieta-Etxano.

Zeberiokoak ez dau guardiarik egiten.

Chicote. Kareaga Goikoa 50. Basauri,

Dima: 94 631 56 30
Igorre: 94600 74 63
Lemoa: 94 631 31 16
Ubide: 945 45 03 61
Zeanuri: 94 673 91 49
Zeberio: 94 648 20 79

Udaletxeak
Arantzazu: 94 631 56 89
Artea: 94673 92 05
Areatza: 9467390 10
Bedia: 94 631 4200
Dima: 94 631 57 25
Igorre: 94 631 53 84
Lemoa: 94 631 30 05
Ubide: 945 4503 22
Zeanuri: 94673 91 46
Zeberio: 94648 1079

Udalen Mankomunitatea
94 631 17 17 / Faxa 94 631 92 15
Gorbeialde

94 631 5525/ Faxa 94 631 71 01
Parketxea

946739279

Igorreko Kultur Etxea
94673 62 51

Gorbeialde Irratia
946315290

Trenak

Euskotren 902 543 210

Bizkaibus* 902 222 265 Jaiegunetan: 08:45etik 20:45era bi ordurik Domeketan ez dago zerbitzurik.
Zeanuri-Lemoa-Ospitalea-Bilbo behin. Zeberio-Bilbo

Lanegunetan: Lehenengoa 05:00etan. Lanegun eta zapatuetan: 09:15, 11:15, 13:15
Ordu erdiro: 05:15etik 06:45¢ra. Otxandiotik urteerak: efa 17:45.

Orduro: 06:45etik 21:45€ra. Azken zerbitzua Lanegun eta zapatuetan: 06:55etik 20:55€ra Jaiegunetan (Arrigorriagaraino): 08:15, 11:15,
22:00etan. orduro. 14:15, 17:15 efa 20:15.

Zapatuetan: Lehenengoa 05:00etan. Jaiegunetan: 08:55¢tik 20:55¢ra orduro.

Orduro: 05:45¢tik 21:45era. Bilbo-Zeberio
Jaiegunetan: 07:45¢tik 21:45era orduro. Bilbo-Lemoa-Otxandio-Ubide Lanegun eta zapatuetan: 08:15, 10:15, 12:15
Lanegun, zapatu eta jaiegunetan, efa 16:45ean.

Otxandiora: 06:45¢tik 20:45era orduro.
Ubidera: 06:45etik 20:45era bi ordurik behin.

Bilbo-Ospitalea-Lemoa-Zeanuri

Lanegun eta zapatuetan: 06:15etik 22:15era
orduro.

Jaiegunetan orduro 07:15etik 22:15era.

Jaiegunetan (Arrigorriagatik): 10:40, 13:40,
16:40 eta 19:40ean.

La Union* 94 427 11 11
Bilbo-Gasteiz

Lanegunetan: Ubidekoak 09:15ean urtetan
dau eta Otxandiokoak 16:00etan.

Zapatuetan: Ubidekoak 09:00etan eta
16:30ean urtetan dau Bilbotik.

Jaiegunetan: Ubidekoak 10:00etan urtetan dau

Zeanuri-Lemoa-Bilbo (Autopistatik)
Lanegunetan: 07:00etan lehena, eta 08:15¢tik
21:15era orduro.

Zapatu efa jaiegunetan ez dago zerbitzurik.

Durango-Lemoa-Ospitalea-Bilbo

Lanegun eta zapatuetan: 06:30etik 22:30etara
30 minuturo, azkenengoa 22:15ean
Galdakaoraino.

Jaiegunetan: 07:00etatik 22:00etara 30

Bilbo-Lemoa-Zeanuri (Autopistatik)
Lanegunetan: 07:00etatik 21:00etara orduro.

minuturo, azkenengo zerbitzua 22:45ean Zapatu efa jaiegunetan ez dago eta Otxandiokoak 18:30ean.
Galdakaoraino. zerbitzurik.

Gasteiz-Bilbo
Bilbo-Ospitalea-Lemoa-Durango Artea-Bilbo Lanegunetan: Ubidekoak 09:00etan eta
Lanegun eta zapatuetan 06:30etik 22:30era Lanegun eta zapatuetan: 07:00, 15:30 eta 16:15ean urtetan dau Gasteizetik eta
30 minuturo. 20:00. Otxandiokoak 10:30ean.

Jaiegunetan 07:00etatik 22:30era 30 minuturo. Domeketan ez dago zerbitzurik. Zapatuetan: Otxandiokoak 10:30ean urtetan
dau Gasteizetik eta Ubidekoak 16:30ean.
Jaiegunetan: Ubidekoak 16:30ean urtetan

dau Gasteizetik. Otxandiokorik ez dago.

Bilbo-Artea
Lanegunetan: 05:45, 14:15 eta 18:45.
Zapatuetan ez dago 05:45ekoa.

Ubide-Otxandio-Lemoa-Bilbo
Ubidetik urteerak, lanegun eta zapatuetan:
06:45¢tik 20:45era bi ordurik behin.

Babesleak:

Argitaratzailea: ZERTU Kultur Elkartea.

Helbidea: Herriko Plaza 24, 48142 Artea.

Telefonoa: 94 631 73 14.

Helbide elektronikoa: begitu@topagunea.com

www.begitu.org

Erredakzino burua: Beatriz Azpiri. Telefonoa: 94 631 73 14 eta 649 979 112.
Kudeatzailea: Iiiigo Iruarrizaga.

Erredakzino taldea: Ainhoa Dufabeitia, Irati Urien eta Jon Urutxurtu.
Maketazinoa: Ifigo Iruarrizaga.

Publizidadea: Inigo Iruarrizaga. Telefonoa: 94 631 73 14 eta 649 979 115.
Banaketea: Pablo Rodriguez (Lemoa eta Bedia), Ibai Milikua (Areatza), Iratxe Arribas
eta Xabier Mendieta (Zeanuri), Berbizkunde Arroita (Zeberio), Amaia Uriarte eta Eneko
Iriondo (Dima), Iraitz Sagarna (Igorre) eta Ainhoa Mendia eta Irati Urien (Arantzazu,
Artea eta Ubide).

Tiradea: 6.600 ale.

Inprimategia: Iparragirre Editoriala.

ZEURE BERBEA

Deslokalizazinoari
ez, Incoesa ez zarratu

Incoesako behargin ohi batek Higi-
nio Artetari, Bediako enpresa honen
lehendakari eta arduradun nagusiari:

Harro zagoz aratiar izateaz? Ezetz
esango neuke. Zonalde honetako
etorkizun onenetarikoa daukan enpre-
sea zamatuten eta deslokalizatzen
zabiz zeure indar guztiakaz. Langileai
eskeinitakoa: soldatea 9% 40 jeitsi eta
lanean Extremadurara bialtzea.

Ez dozu merezi orain dala urte
batzuk Eusko Jaurlaritzak emon-
dako saria. Beharginak Arratian
lan egin eta bizi gura dabe, euren
inguruan, etxekoakandik hur. Ba-
dakie, esperientzia handia dau-
kielako Incoesa bideragarria dala,
sektore honetan lana dagoalako.

Hau guztiau, aurreko Gerentzia
batek eta bere taldeak baieztatu
eben eta horrexegaitik kanporatu
zenduzan. Hareen ordez, inkonpe-
tente eta lotsabakoz inguratu zinan.
Honeek zeure poltsikoak, eta bide
batez eurenak bete ditue. Zuk zeuk
daukazu horren erantzukizuna.

Aukera aprobetxauz, belarrieta-
tik tirakada bat eskirolai. Badakigu
nortzuk diran.

Orain eskari konkretu bi egin gura
neukez: Eusko Legebiltzarrari, Batzar
Nagusiai eta Bizkaiko Diputazinoari:
iti berba politak eta pasau ekintzetara.

Arratiako jenteari, eta batez be
gazteai: adi egon mobilizazinoetara
eta parte hartu ahal dozuen guztie-

tan. Burrukak zerikusi handia dauka
gure seme-alaben etorkizunagaz.
Azkenik, besarkada handi bat
nire lankide ohi guztiai aurrera
daroen burruka eredugarriagaitik.
Danon artean lortuko dogu.
Gora langileen burrukeal
Incoesa aurrera.

INAKI PUJANA

Banderen gerrea

Urteak aurrera eta konfliktoa beste
parametro batzuetan ei da, halanda
be zuztarrak nahiz funtsak, eta eure-
kaz konfliktoaren hainbat adierazle eta
ondoriok bertan diraue. Laurogei eta
laurogeta hamarreko hamarkadetan
Estaduak Espainiako bandera Euskal
Hermko udaletxeetan ipintea inposa-
tzen hasi zan. Kritkoak eta zorrotzak
mantenidu ginan batzuk, bakea, la-
saitasuna eta alkarbizitzaren izenean
gure herriko jaietan piper-potoa udal
balkoietan ipini ebenen aurrean. Trai-
doreak, espainolak, menpekoak eta
abar luzea oihukatu izan deutsegu
hainbat urtetan zehar. Urte horreetan
guztietan, ikunifiea defendatzeko eta
inposizinoaren aurka be, hem mobi-
mentua suspertu eta indartu gura izan
dogu. Heri erantzuna, mobilizazinoa
abiapuntutzat jo izan dogu erasoari
aurre egiteko. lkurrifiea defendatzeko
bataila zehatz honetan, besteak beste,
kolpatu, atxilotu eta kartzelaratuak izan
gara, baina egindakoari esker Euskal
Herriko udal gehienetan Espainiako
banderak ezari barik jarraitu dau.

Zure eretxia agertu gura badozu, Zeure Berbea atala zabalik daukazu.
Ez da komenidu makinazko 15 lerro baino gehiago idazterik gutunotan.
Izena, telefonoa, helbidea eta Nortasun Agiriaren zenbakia agertu
beharko dira. Laburtu behar izan ezkero, BEGITUk eskubidea dauka
horretarako. Gutunak hona bidali: Zertu Kultur Elkartea. Herriko plaza,
24. 48.142 Artea edo begitu@topagunea.com helbidera.

GEURE BERBATEGIAREN LEIHOTXUA

ANGEL LARREA ETA JUAN REKALDE

Josteko erabilten dan pieza metaliko zorrotza izateaz gainera, beste
esangura honetan be ezagutzen dogu: hego-pare horizontal bi
eta gorputz luzea daukan insektua be bada orratza, uretako larba
honek begi konposatu handiak ditu eta harraparia da. Holan
esaten jako Aratian: orratz (Igorren), orratzuntzi, almandorratz/
amandorratz (Zeanurin), hegazkin-orratz, mariorratz, sorgin-orratz,
begi-ataratzaile, su-burruntzi/suburduntzi eta txerren-burruntzi.

Espainiako ahalguztiduntasuna begi
bistan ezarteko, Urquijo eregeordeak
udal guztietan Espainiako banderea
ezarteko agindua zabaldu dau. Ho-
nen aurmean, jakin badakit, erantzun
tinko eta bateratua emoteko saioak,
edo planteamentuak behintzat, egon
dirana, baina azken baten, kartelak eta
adierazpenetik harago behintzat, inor
gitxik uko egin deutso inposizinoari eta
agindua jaso daben udal gehienetan,
ezkutuan, gerizpean, edo txokoren ba-
ten piper-potoa ezam, ezani da.

Jakin  badakit be, diskursoak
egon badagozana edozein jarke-
ra justifiketako. Kargu publikorako
gaitasun-gabetzea, administrazino
publikoan lan egiteko debekua, eta
azken baten mehatxu, kezka eta
egunerokoan eragin daikien ara-
70 larriak aintzat hartu behar dira.
Baina horreek guztiak, azken baten
orain dala 30 urte guk geuk zorrotz
eta bortitz kitkau izan genduzan
arrazoi-atxakiak baino ez dira.

Nik neuk, behintzat, guztion es-
kubideak bermatzen dituen sinboloai
baino ez deutset errespetua zor, eta
Espainiako bandera horrek nire herri
nortasuna eta eskubideak behin eta
barriro ukatzen jarraitzen dauan esta-
du baten sinboloa baino ez da.

Ez daigun geure burua engainaul
Espainiak ez deusku inoz doban
eta borondatez libre itxiko. Nonoz
eta hobe atoan, planto egin behar
deutsagu  Espainiako  legalidadeari,
eta horretan henitarrari ezin deutsagu
eskatu gure militantzia kideai eskatzen
ez deutseguna, gure arduradun poli-
tikoai eskatzen ez deutseguna. Tiral
nik ez dinot inori eskatu behar jakonik
martiria izatea, baina gaurko erronka
honeri eusteko, militantzia politikoari
zor jakon duintasun eta imotasunagai-
tik, inposizinoari aurre egiteko gai diran
arduradun-erantzule polikoak  behar
doguz. Bakotxak berea emon dagialal

Euskaldunok insumisino eta de-
sobedientzia baino ez deutsagu zor
Espainiako legalidadeari, eta une
honetan balio handiko eremintak
daukaguz eskura desobedientzia zibi-
leko estrategiak zabaltzeko. Espainiak
berak antolatu dituan "udal demokra-
tiko horreetan” independentziaren al-
dekoak, gehiengoa gara. Hasi gaitezan
insumiso izanik erantzukizun politikoa
dogun erakundeetan. Hasi gaitezan
eredu izaten! Jarr daigun martxan ur-
teetan predikau dogunal

MIKEL URRIZ

bg BATZ

IZAN GINAN...

ERETXIA

LEIRE AMURIZA

Erizain laguntzailea

Edadekoak
jaietan

deagaz batera , herrietako
Ujaiak be hemen dauka-
guz.
Hor ikusten doguz gazteak
atzera-aurrera, txosnak montetan,
play-back-ak ensaietan, karroze-
tako azken detaileak preparetan...
jaietan sano murgilduta. Askotan,
beti ez esatearren, jaiak gazteakaz
lotu izan doguz, baina danontzat
dago lekua jaietan: ume, gazte,
eta ez hain gazte diranentzat.
Lehen gure aitita-amamentzat,
jaiak, mezea entzun eta familia-
rentzat bazkaria prestatzea zan,

eta hor amaitzen zan euren
"jaie"".

Urteak pasau ahala hori be al-
datu egin da.

Gaur egungo, gure aitita-ama-
mak, modernoagoak dira eta
edozein gauzatarako prest dagoz.
Jaietako egitaraua hartu, ia zer
dagoan ikusi, eta kartetan egin
behar dala, ba kartetan; paellea
egin behar dala, ba paellea egi-
ten; parkean antzerkia dagoala,
ba antzerkia ikusten; gauean mu-
sikea dagoala, ba plazara "aga-
rrau” batzuk jantzan egiten...

Orokorrean, gogotsu egoten
dira, herrian mobimentua egoten
da eta: barrakak, txurreroa... ba-
dakizue ohikotasunetik urteteko.

Jaiak dirala eta ez dirala, atxakia
ederra daukie batzuek, etxean
sartu be ez egiteko -eta ez dot
zentzu txarrean esaten- hor ibil-
ten dira aspaldiko lagunakaz,
txikiteoan, eta baten batzuk ordu
txikietan kantetan ikusteko eta
entzuteko aukerea be izan dot
inoz.

--.BAGARA ETA IZANGO GARA

b
oy =

Amaitzeko "jubiladuen eguna"
herriko jai gehienetan egoten
dan arren, euren jaia ez dot uste
egun horretara bakarrik mugatu
behar dogunik, beste egunetan
be aukerea badaukie eta, ondo
pasetako eta gauza desbardinak
egiteko.

Beste alde batetik, zahartzaro
tristea, esakerea askotan entzun
dot. Nahiz eta norberaren es-
kuetan ez egon, osasuna eukita,
jaiakaz batera, dana hobeto eroa-
ten da, baita zahartzaroa bera be.

Gorbeia,
Gorbeibusa eta
saninazioak

zken bost urteotan, San
Inazio egunean, Gorbei-
bus "debaldeko garraio

zerbitzu ekologikoa" ipini dau
Bizkaiko Foru Aldundiak, jentea
Pagomakurrera eroateko eta
kotxeak bertaraino igon ez dai-
tezan. Jarten dabezan autobus
guztiak Areatzan hartu behar
dira eta bertan daukie helmuga
be, nahiz eta igoerako bidea Ar-
teatik egin.

Zerbitzu horren helburua in-
gurumenaren gaineko eragina
txikiagotzea ei da. Helburu hau
ondo egongo da, baina nire
uste apalean antolaketa aldatu
egin beharko litzateke. Zergaitik
jarri behar da Gorbeibus zer-
bitzu hori Areatzatik bakarrik?
Pagomakurrekoa da Gorbeiara
dagoan igoera bakarra?

Corbeiara  hainbat  tokitatik
igon daiteke, zoritxarrez edo
zorionez, jente askok ezagutu

BEGI TXINDORRA

be egiten ez dauzan lekuetatik:
Ubidetik igon daiteke; Zeanurin,
Saldropotik, Lanbreabetik, San
Justotik, San Juanetik, Uribetik;
Arteatik igon daiteke; Orozkotik
igon daiteke... Eta bide bakotxak
aukera desbardinak eskeintzen
ditu: batzuk luzeagoak dira, beste
batzuk laburragoak; batzuk gehien
bat pistetatik doaz, beste batzuk
bidezidorretatik; batzuek aldatz
gogorrak daukiez, beste batzuk
leunagoak dira...

Uste dot aukera desbardinak
ezagutzera emotea eta bultzatzea
ona dala. Gainera, bisitarien eto-
rrereak euki daiken eragin ekono-
mikoa —tabernetan, jatetxeetan,
okindegietan...— Areatzara ez ezik,
beste herri batzuetara be zabal-
duko litzateke.

Al Eta arazoa San Inazioetakoa
bakarrik da? Gabon Zahar egu-
nean San Inazioetan beste jente
edo gehiago ez da joaten Gor-
beiara? Gabon Zahar egunean
Pagomakurreraino kotxean joan
daiteke eta saninazioetan ez...

irakurtea. Asier Garciak bialdu deusku argazki hau, kanpora joan

Ez da plan txarra oporretarako lorategian patxada ederrean BEGITU

barik be badagozala oporrak esanda. Bai horixe! Opor usaina da-

ZERTZEAN

rio erretratuari eta argi dago badagoala jentea, ume honeen moduan,
ondo pasetan dakiana hurreko gauzai be plazerra aterata. Zoriona jar-
kera bat izan daitekelako.

Antzeko plazerra egongo da lehiaketa honen irabazlearen eskura.
Izan be, Nafarroako landetxe baten astegoiena pasetako aukerea emo-
ten dau sariak eta ume honeen antzeko plana egin daiteke bertan.
Urri lehenengoan ondino argazkiak bialtzeko azken aukerea daukazue,
epaia hilaren atzenean emongo da eta.

Lehiaketan parte hartzeako bialdu zuen argazkiak begitu@topagu-
nea.com helbidera, argazkiaren titulua eta zuen izen-abizenak eta ar-
gazkia non aterata dagoan esanda.

Zorte on!

MAITE YURREBASO

Los Cinco Bilbainos eta metal musikea jaietan

Erredakzinoa

Zortzi talde izango dira bertan, ge-
hienak Bizkaikoak, baina ez bakarrik.
As Light Dies Madriletik datoz euren
avant-garde metala eskeintzera.
Abra Ke Amputar (harcore punk),
Shrapnel Meat (Trash), Blood as inr
(street punk), Jardin Infierno (rock),
Preokupales (punk), Lyrikan Style
eta DJ Funi eta Noxbleed (Death/
Trash metal) be egongo dira Artean,
metal gau honetan.

Urri lehenengoak 6, barikua
17:30ean, txupina eta buruhan-
diak.

18:30ean, Elektrotxarangea.
20:30ean, taloa, txorizoa eta ur-

daia plazan.

21:00etan, kontzertuak fron-
toian.

22:30ean, jantzaldia Luhartz tal-
deagaz.

Urri lehenengoak 7, zapatua
11:00etan, haur parkea fron-
toian.

14:00etan, Tortilla Txapelketea
eta bazkaria plazan.

17:00etan, pailazoak: Monda eta
Lironda.

18:30ean, Arratiako esku pelota
eskolen erakustaldia.

20:00etan, play-backa.
22:30ean, jantzaldia Arizgoiti tal-
deagaz.

02:00etan, DJ Andeka. Mozorro
gaua eta bideojolasak.

Urri lehenengoak 8, domekea
11:00etan, mezea.

12:30ean, Los Cinco Bilbainos-
en emonaldia.

17:30ean, Mus eta Briska Txapel-
ketak

19:30ean, kale antzerkia. Hiru
(Loli Astoreka, Miren Gojenola,
Ana Elordi eta Zuhaitz Gurrutxa-
ga).

21:00etan, txokolatea plazan.

Los Cinco Bilbainos taldeko kideak.

LEMOA

Herri Kooperatiba ekimena aurkezteko
jardunaldiak Lemoako Gaztetxean

Erredakzinoa

Hainbat lekutako jentea etorri zan
Lemoara, ekonomia alternatibo
bat, modu autogestionauan au-
rrera eroateko eredu barri baten
bila, edo hau praktikan ipinteko
formakuntza jasoteko.

Herri Kooperatiba ekimena "Au-
zolan ekimenetik sortu zan orain
dala urte bi eta herri ekimen auto-
nomo moduan funtzionetan dau
orain" azaldu deutso BEGITUT Lier
Unanue Herri Kooperatibakoak.
Herri Kooperatiba "jarduera eko-
nomikoa babesteko tresna bat

da". Orain urtebete martxan ipini
eta lehenengo hileak formakun-
tzan pasa ostean, hiruhileko bi da-
roaz funtzionetan ekimen honek.
30 bat bazkide eta 15 bat proiektu
daukiez. Horreetatik 8 martxan.

Hiru ildo daukaz ekimenak: ko-
munikazinoa, elikadura burujabet-
za eta txanpon soziala eta hirurak
landu ziran Lemoan. Jardunaldien
helburuetako bat honeek bultzat-
zea zan eta.

Auzolana be egin eben partai-
deak. Lemoako Udalak eta Me-
moria Historikoa berreskuratzen
dagoan batzorde herrikoiak, abuz-

Arteako Udalak

Mavriak!

JAI ZORIONTSUAK

OPA DEUTSUEZ

tuaren 26tk hilaren Tera, auzo-
lana antolatu eben Lemoatxeko
baseleizea berreskuratu eta ater-
pe bihurtzeko. Jardunaldiotako
partaideak parte hartu eben lan
honeetan.

Jarduera ugari
Kooperatiba desbardina da He-
rmi Kooperatiba. "Persona batek
zerbaist produziduten dauanean
tresna juridiko bat behar dau"
Administrazinoagazko hartu-emo-
netarako. Bazkideak autoenplegu-
rako erabilten dabe kooperatiba
hau. "Orain arte edo autonomo
edo enpresa bezala egin behar
izan dabe autoenplegurako auke-
rea egin dabenak. Herri koope-
ratibeagaz hori ekiditen da, ze
kooperatibea arduratzen da arlo
juridiko horretaz". Kooperatibea-
ren bitartez zerga gitxiago pagau
behar dabez bazkideak eta diru
asko aurrezten dabe. I1zan be, fak-
turetan dauana kooperatibea da.
Nekazaritzako proiektuak, kon-
postajea, zerbitzu administra-
tiboak, uri baratzak eskeintzen
dauan enpresa bat, margolari
bat eta landare medizinalakaz
ukenduak egiten dituenak dira
momentuz Herri Kooperatiba era-
bilten daben batzuek.

IGORRE

Aurrekontuak egiteko prozesua
martxan ipiniko da hileon

Erredakzinoa

Igorren 2014 urteko aurrekontuak
modu parte hartzailean egiteko
prozesua zabalduko da hileon.
Auzo batzarrak egingo dira eta
bertan "zelan gastau herriko di-
ruak" ebatziko dabe eta igazko
batzarretan herritarrak proposa-
tutako ekimenak zelan dagozan
azalduko dabe udal ordezkariak:
zer egin dan, zer ez eta zergaitik.
Herritarren ekarpen eta eretxiak
be jasoko dira batzarrotan.
Igorren 2007an hasi ziran au-

rrekontuak egiteko auzo batzarrak
egiten. "Guk gure bideari jarrai-
tzen deutsagu, Igorren 2007an
hasitako bideari, herriko diruak ze-
lan gastau herritar guztien artean
ebazteari, krisiagaitik diru sarrerak
murriztu eta Madriletik udaletako
autonomia mugatu gura daben
arren" dino Beinat Anzola Igorre-
ko alkateak.

Batzarrotan  parte  hartzean
animau gura dauz alkateak igo-
rreztarrak, baita "beste udal eta
alkateak, herriak danon erakarpe-
nagaz ereigiten joateko".

IGORRE

Ikurriiearen inguruko ekimenak
planteau dauz Udalak

Erredakzinoa

Espainiako banderea ipinteko
"presino mediatiko eta judizia-
laren aurrean" Igorreko Udalak
ikurrifiearen inguruko ekimenak
planteetako 1979tk hona alka-
te eta zinegotzi izan diranakaz
bilerea egin eban garagarrilean,
"Herri bakotxak berea, geurea
ikurrifia, inposizinorik ez" lelo-
pean batuta.

EAJ-PNVk ez eban alderdi lez
ekimen honetan parte hartu eta
bilera haretan EAJ-PNVgaz bile-

rea egitea ebatzi zan, ikurrifiea-
ren aldeko ekimen bateratuak
lantzeako. lzan be, sinboloen
inguruan Igorre mailan tradizino
politiko desbardinen artean ados-
tasuna dauala dinoe Udaletik eta
Udalaren ustez, oso positiboa da
Igorreko EAJ-PNVk bere idatzian
ikurrineagazko erakusten dauan
jarkerea.

Bilera hori abuztuaren amaie-
ran egin bazan be, hainbat itu-
rriren arabera, batzar haretan
partaideak ez eben ekimen bate-
raturik adostu.

ARRATIA

Nekazaritza eta
abelkuntzan
sortutako
hondakinak
birziklauko
dabez

Erredakzinoa

Gorbeialde Landa Garapenerako
Alkarteak Arratia-Nerbioiko 200
ustiapen ingurutan sortzean di-
ran hondarrak birziklatzea dauka
helburu, Europar Batasunaren
araudia betetzeko. Abuztutik au-
rrera, edukiontziak ipinten hasi
dira interesa agertu daben ustia-
penetan.

Maiatzean proiektu pilotoa egin
zan eta plastikuak, ontzi fitosani-
tarioak, artzain elektrikoko pilak
eta xiringak, beste gauza batzuen
artean jaso ziran birziklatzeko.

Arratia.

Orain behin betiko ipini gura
dau hau Gorbeialdek. Hori dala
eta, proiektuaren onuradunakaz
jarriko dira kontaktuan, eta in-
teresautako ustiapenetan edu-
kiontziak ipiniko ditue. Edukiontzi
grisa izango da plastiku eta sokak
jasoteko. "Beteta dagoanean
baserritarra  Gorbeialdegaz ipini
beharko da kontaktuan, honda-
kinok erretirau daiguzan" dino
proiektuaren arduradunak, Sonia
Barrondo Gorbeialdekoak.

ARRATIA

Im;likautako eragileak egingo dabe
Lehen Sektoreko Ekintza Plana 2014

Erredakzinoa

Gorbeialde Arratia-Nerbioiko
Landa Garapenerako Alkarteak,
Lehen Sektoreko Mahaia sortuko
dau, Lehen Sektoreko Ekintza
Plana 2014 inplikautako eragi-
leak egin daien. Mahai hau urri
lehenengoan osotuko da. Hau
egin ahal izateko azpisektoreko
mahaiak egin ditue.

Nekazariak, abeltzainak, baso-
gintzako teknikariak, alkarteak,
udalak, Eusko Jaurlaritza eta Biz-
kaiko Foru Aldundia alkarregaz
lanean dagoz ekimen honetan.
Mahai honen helburua "bene-
tako beharrizanak jaso eta eragi-
leen kezka eta arazoai erantzuna
emongo deutsen kudeaketa plan
bat modu parte hartzailean egi-
tea" da, Bingen Larizgoitia Gor-

beialdeko gerentearen esanetan.

Lehen sektoreko eta azpisek-
toreko mahaiak

Gorbeialdek sektore publiko eta
pribaduaren arteko foroak ipini
dauz abian, lehen sektorea bul-
tzatzeko proposamenak eta ideak
adierazoteko.

Sektore  publikoari  jagoko-
nean, hau da, udalak, hiru or-
dezkari ditue mahai honetan;
Gorbeialdeko  lehendakaritzak,
Eusko Jaurlaritzak eta Bizkaiko
Foru Aldundiak, barriz, ordezkari
bana. Sektore pribaduak, hau
da, abeltzainak eta nekazaritzako
elikagaien enpresak ordezkari
bina daukiez eta alkarte kudea-
tzaileak, Abeltzaintza arraza alkar-
teak, nekazariak eta Basogintzak
ordezkari bana.

IGORRE

Udalak herriko
behargin bi
kontratau ditu

Erredakzinoa

Administrari laguntzaile lanpos-
turako eta peoi beharretarako
azterketak egin ostean, Igorreko
Udalak lan boltsa bi zabaldu eba-
zan udalean sortzean diran beha-
rrizanak beteteko eta behargin bi
kontratau ditu.

Udalak jakiarazo dauanaren
arabera, berrogeta hiru persona
aurkeztu ziran administrari la-
guntzaile posturako eta hamahiru
peoi lanposturako frogetara. Udal
administrari lanpostua ordezka-
pen bat beteteko izango da eta
2014. urteko hasikerararte luza-
tuko da, eta peoi lanpostua behin
betiko lanpostua atera arte man-
teniduko da.

BEDIA

Bediako errotonda barria.

Biribilgune bat amaituta, beste
bietan lanean jarraituten dabe

Erredakzinoa

Abiadura moteltzeko istripu uga-
riko Bedia eta Lemoako tartean,
hiru biribilgune egiteko lanak hasi
zituan Bizkaiko Foru Aldundiak
orain urtebete. Bilbotik hasita
lehenengoa amaituta dago eta
gitxi falta da hirugarrena, Lemoan
berau, amaituteko. Lau hilabete
barru, lanok amaituta egongo
dira hasikerako aurreikuspenak
beteten badira.

Lehenengo biribilguneak San
Lorentzo eta Astitze auzunetara
eta kanposantura urtekerak ditu
eta bertan egoan bisibilidade

gitxiko  bidekurutzea kentzeako
egin dabe. Bigarrena, Jandoniz
kalearen bidekurutzean egingo
dabe eta Elexalde auzunean
sartzeako modua be aldatuko
dau. Hirugarrena, barriz, Ibarra
auzunearen parean dago. Jauregi
(Yeuri) auzunerako eta Mendieta
poligonorako urtekerak izango
ditu errotonda honek.

Lanok 4,2 miloe euroko aurre-
kontua izan arren, 3,4 miloetan
adjudikau ziran. Errepide hone-
tatik egunean 15.000 ibilgailu
inguru pasetan dira eta trafiko
hau moteltzeko helburua daukie
biribilguneok.

ARRATIA

Konpostagailuak banandu eta
trebakuntza ikastaroak emongo
ditu Udalen Mankomunidadeak

Erredakzinoa

Landa inguruetan, eta batez be,
familia bakarreko etxebizitzetan
uri hondakinen frakzino orga-
nikoa modu egokian tratetako
Arratiako  Udalen  Mankomuni-
dadeak (AUM) etxean konposta
egiteko konpostagailuak banan-
duko ditu. 360 litroko edukierako
500 konpostagailu baino gehiago
bananduko dira eta Bizkaiko Foru
Aldundiak 9% 100ean lagundu
dau diruz. Proiektuak 138.000
euro inguruko kostu osoa euki
dau. Helburua, birziklapen maila
% 50era hurreratzea da.
Arratiako Udalen Mankomuni-

.'I-;..: -

Konposta.

dadeak birziklapena gehitzeko bi
"frontetan" dabil. "Alde batetik,
sensibilizazino eta informazino
arloko ahalegina, 5. edukiontzia-
ren bitartez sukaldean prestatu
bako landare-hondakinak gaika
batzeako zerbitzua handitzeko,
eta, bestetik, landa-inguruetan eta
familia bakarreko etxebizitzetan
uri-hondakinen frakzino organikoa
modu egokian tratetako ahalegi-
na, etxeko konpostajearen bitar-
tez" dinoe Mankomunidadetik.

Trebakuntza ikastaroak uda-
goienean

Herritarrai konpostagailuaren

erabilerearen gaineko laguntzea

emoteko trebakuntza jardunal-
diak antolatuko dira udagoie-
nean. Izena emoten daben guz-
tiak jaso behar dabe formakuntza
hori, gero modu egokian erabil-
teko konpostagailua. Jarraipen
konpromiso bat be egin behar
izango dabe, denpora baten era-
biliko daben konpromisoa, hain
zuzen be.

Bizkaiko Foru Aldundiak eta
Europako Araudiak ezarritako hel-
buruetara, hau da, % 50eko edo
gehiagoko birziklapen mailara
hurreratzea lortu gura da ekimen
honegaz.

IGORRE

Eskolea
barriztatzeko
lanak amaituta

Erredakzinoa

Kurso amaieran batzartu eta es-
kolako arduradunak eta Igorreko
Udalak Inazio Zubizarreta esko-
lako komun danak berregitea
adostu eben. Eraikin nagusiko
komun danak berregin eta han-
ditu dira. 80.000 euroko kostua
izan dabe lanok. Beinat Anzola
alkatearen esanetan, eskolearen
"egoera ona bermatzea lehenta-
suna da" Udalarentzat.

Komunen urritasuna konpondu
arren, Udalak "ume kopurua gero
eta handiagoa dala eta leku falta
benetako arazo bihurtu dala" be
ekarri dau gogora.

IGORRE

Igorre kantari Inbiu 2013
Euskerearen aldeko Eguna

Erredakzinoa

Euskera Planeko kideak buru be-
larri ibili dira Euskera Egunean
aurkeztuko dan CD-DVD baten
prestaketan, baina ez dira bakarrak
izan; izan be, Igorreko kultur eta ki-
rol taldeen parte-hartzeagaz osotu
dabe CD-DVDa. Alkarte bakotxak
kanta herrikoi bat euki dau eta
abestiari abotsa ipini, gidoia egin,
attrezzoa prestatu eta grabau
behar izan dabe. Grabazinoak
bagilean egin ziran Kultur Etxeko
Lasarte Aretoan eta udan montaje
lanetan ibili dira CD-DVDari balio
erantsia emoten deutsan osagaia
sartzeako: ordenagailuz egindako
marrazkiak. "Emoitzea bitxia da"
dinoe FEuskera Planekoak. Hori

holan dan ikusteko Kultur Etxeko
Lasarte Aretora hurreratu beharko
dira interesa daukienak.

Igorre kantari dino aurtengo In-
biu egunak, CD-DVDaz gain, bada-
lako beste helburu bat be. "Urritik
hasita kantu pote ekimena ipini
gura dogu martxan Euskera Plane-
ko kideok, CD-DVDaren aurkezpe-
na aprobetxauta Igorreko kaleetan
euskal kantak taldean abesteko
tradizinoa berreskuratu eta susta-
tuteko" dinoe.

Egitaraua

Aurkezpenera bertaratuten diran
guztientzako kopautxoa egongo
da, eta horren ostean herri bazka-
ria egingo da Lasarte plazan; euri-
rik egin ezkero, eskolako aterpean

izango da. Bazkarirako txartelak
salgai egongo dira Gau Loran, Ju-
biladuen tabernan eta AZ Rugby
tabernan. Prezioa: helduentzako
12€ eta umeentzako 8€.
Bazkalostean kantu saioa eta ja-
rraian AMEk (Arratiako Merkatarien

Inbiu eguneko bazkaria.

HERRIAI BEGITUTEN |/

Elkarteak) antolatuta, 18:00etan
Jokaldi taldeagaz erromeria egon-
go da.

Jantza nahi beste egin eta in-
darrak berreskuratzeko eta eguna
ondo amaituteko, 20:00etan,
txokolate eta bizkotxoak egongo
dira danontzat. Azken hau Beinkek,
Igorreko Merkatarien Euskera Tal-
deak antolatuta.

"11. urte honetan be, herri go-
goa aktibau gura dogu Euskera
Planekook, pasibotasuna alde ba-
tera itxi eta aktibo izan gaitezan,
euskeraren alde egotetik euskeraz
bizi izatera pasau gaitezan". lldo
horretatik, Euskera Planak herritar
guztiak animau gura ditu "euske-
raz bizi gura dot" kamiseta jantzita
joan daitezan Inbiu 2013 jaialdira.

BEDIA

Incoesako

hustutze

prozesua
elditzea lortu
abe momentuz

Erredakzinoa

Incoesako makinak eta produkzi-
noa Bediako plantatk abuztuan
ez ateratea lortu eben beharginak
enpreseagaz izandako negoziazinoai
esker. "Momentuz lortu dogu bertan
egoana mantenidutea. Negoziazinoak
egon dira baina apurtuta dagoz barri-
ro" Juan Karlos Vizan LABekoak azal-
dutakoaren arabera. Hilaren 4an, dau-
kie hurrengo asanbladea beharginak.

Alfusek be burrukan jarraituten
dau. Udan be manifestazino eta
kamino ondoko konzentrazinoak
egiten segidu dabe, baina enpre-
searen aldetik ez dabe ezer jaso
LABeko Tamara Martinek jakinara-
zotakoaren arabera. Alfuseko be-
harginak lan baldintzak eskastu eta
hainbat langile kaleratu gura dauan
EEE baten kontra dagoz burrukan.

ARRATIA

Sare sozial eta teknologia barrien
erabilerearen inguruan itaunka

Erredakzinoa

Oraingoan gure irakurleen teknolo-
gia barrien erabilera maila jakin gura
dogu eta horregaitik hauxe izango
da hile honetako itauna: Sartuta
zagoz sare sozialetan? Zer erabilten
dozu? Eta aukeratzeko emoten do-
guzan erantzunak honeek dira:

1-. Danerik. Hiru gitxienez: bloga,
Facebooka eta Twitter erabilten do-
daz, (esate baterako).

2-. Horreetatik bi erabilten dodaz

(bloga eta Facebook, Facebook eta
Twitter...).

3-. Bat baino ez.

4-. Ez dot holangorik erabilten.

Eguraldiak eraginik ez

Erantzun izan daben irakurleen ar-
tean, eguraldiak eragina izan dau
oporretarako lekua aukeratzeko or-
duan (% 42,85). Diruak, edota ez
diruak ez eguraldiak ez dabela era-
ginik izan esan dabenak % 57,15a
izan dira.

IGORRE

Narruzko jakak eta motor
orroak urri lehenengoaren 7an

Erredakzinoa

Arratiako motorzaleak urteroko
hitzordua daukie hilaren 7an Igo-
rren, Arratia Motor Taldeak antola-
tutako XII. Konzentrazinoa izango
da eta egun horretan. Donibane
tabernan batuko dira, Arratiatik
buelta bat emon motor gainean
eta iluntzean Eskean Kristo, Vara-
palo eta Rotabator taldeak kon-
tzertuak eskeiniko ditue.

Jaia arrastiko 17:00etan hasiko
da eta izena emoteagaz batera,

-

Igazko motorzaleen konzentrazinoa.

lehenengo 150 partaideak ka-
miseta bana jasoko dabe. Gero,
Arratiatik ibilbidetxo bat egingo
dabe, geldialditxo bategaz Area-
tzako bainuetxean pintxo das-
taketa bat egiteko. Bueltea egin-
dakoan Igorren parrilladea eta
iluntzeko 20:30ean, kontzertuak.
"Geugaz batera parrillada he-
rrikoian parte hartzera animetan
zaituegu" dinoe antolatzaileak.
Izan be, parrilladea doban izango
da Donibane tabernara hurrera-
tzen diran guztientzat.

AREATZA

AEK-k Areatzan
be emongo
ditu eskolak

Erredakzinoa

Areatzako Udalak euskerea ikasi
gura daben areatzaztarrai lagun-
tzeko asmotan eta lan horretan
erreztasunak ipinteko asmotan,
hitzarmen bat egin dau AEK-gaz.
Horreri esker, herrian bertan eus-
kerea ikasteko aukerea izango
dabe areatzaztarrak.

lkasturte honetan Areatzan eus-
kera ikasi gura dabenen taldea sor-
tzean baldin bada, herrira bidaliko
dau irakaslea AEK-k. Informazino
gehiago jasoteko eta inskripzino
orria beteteko Udalera jo behar da
urri lehenengoa amaitu baino lehen.

Hilaren 2an zabaldu eban AEK-k
matrikulazino kanpainea Arratian,
izena emon gura dauanak Kubulu
Euskaltegira deitu edo bertara jo
behar dau.

EAJ-PNV eta Bilduren arteko hartu-
emonak "bereziki gatxak" dira Arratian

Itxaso Atutxa.

Erredakzinoa

Lotura handia daukazu zuk
Arratiagaz. Zeberion bizi
zara, baina gainera zure aita
zanak lotura handia eukan
Areatzagaz, han hazi zalako.
Despedida jentetsua izan
eban abuztuaren 8an San
Bartolome eleizan.

Bai. Hasikera baten, familiaren
asmoa izan zan hiletak Deustun
egitea, Deustun bizi izan garalako
hainbat urtetan eta gurasoak han
bizi ziralako, nahiz eta biak arra-
tiarrak izan, ama Igorrekoa da eta.
Baina atzenean Areatzan egitea
ebatzi genduan, aitarentzat Area-
tza 0s0-0s0 berezia izan dalako

beti. Udak han pasetan gendu-
zan txikitan. Hunkigarria izan zan.
Hainbat eta hainbat lagun ikusi
genduzan! Aitak hainbeste lagun
eta horrenbeste maitasun jaso
dauala ikustea polita da. Gogorra
eta hunkigarria izan zan, bai, bai-
na polita be bai.

Aita EAJ-PNVko Bizkai Buru
Batzarreko presidentea izan
zan, zeu be bai. Familia tra-
dizinoa da?

Ez, ez. Kasualidade hutsa. Aitak
lan egin eban beti, lehenengotik
itsasoan eta gero Bilbon, itsasoa-
gaz zerikusia eukan enpresa ba-
ten. Eta nik nire lana neukan, 25
urte egon naz ikusentzunezko
munduan. Alderdi barruan, ahal

izan dodan neurrian lan egin dot,
baina besterik ez. Nire sasoiko
jentea dago momentu honetan
alderdiko hainbat erantzukizun
handiko postutan eta neu be hor
nago. 25 urteko ibilbide profesio-
nala itxi eta hemen nago buru-
belarri lan honetan. Baina ez da
tradizinoa. Alderdikidea izatea
akaso bai, baina hemen egotea
ez.

Arratian partidu bi dira, nagu-
si baino gehiago, ia bakarrak:
EAJ-PNV eta Bildu. Partidu bi
horreen arteko hartu-emonak
gatxak dirala esango neuke.
Adibide moduan, Bilduk ate-
ratako Lemoako Liburu Bel-
tza. Horrek badauka eraginik
beste herrietako udal hartu-
emonetan eta Mankomuni-
dadekoetan? Zelan baloretan
dozu EAJ-PNVk Arratian egin-
dako eta egiten dauan diru
publikoaren gestinoa?

35 urte egon gara Arratiako
hainbat herritako ardura politiko
eta ardura instituzionalagaz eta
uste dot gestinoa ezin hobea izan
dala. lkustea baino ez dago orain
dala 30 urte zelan egoan Arratia
eta zelan dagoan orain.

Egia da sano gatxa egiten jaku-
la Bildugaz beste hartu-emon
mota bat eukitea, eurek ebatzi
dabelako gainera, hartu-emona
holangoa izatea, Lemoako adibi-
dean ikusten dan moduan. Guk
EAJ-PNV moduan, paktu, akordio
eta alkarlanerako jarkerea dauka-
gu. Benetan sinisten dogulako
horretan, baina ikusten dogu Bil-

Tfnoa: 94 631 80 04

<

ASESORIA

Gorbeialde
Jurdskoa - Frlals - Lancko « Koalulanitra
Asataun 28, 18 48141 Areatra
Tinoa, B4 B73 92 93 Faa S §73 62 22
E-podta gorbaialie Bonrtaiakis sim

dugaz oso gatxa egiten jakula. Eta
Arratian, bereziki gatxa.

Gure lehenagoko urteetako
gestinoa zapuztu, zikindu eta
itxura txarrez agertu gura dabe
Bildukoak eta nik uste dot edo-
zein arratiarrek ikusi daikela 35
urteetan hemen udaletxeetan eta
Mankomunidadean ikaragarrizko
lana egin dala. Baina beti gagoz
zabalik, beste alderdi politiko
batzukaz, alkarlanean gauzak egi-
teko. Gizarte hau oso anitza da
eta ez daukagu ezelango arazorik
beste batzukaz hartu-emonetan
jartzeko. Dana dala, gogoa al-
derdi biok izan behar dogu eta
momentuz Bilduk Arratian eraso-
rako itxurea hartzean dau eta ez
akordiorako gogo itxurea.
Kontrapuntu moduan, Bil-
duk eta EAJ-PNVk bat egiten
dozue ikurrifiaren inguruan,
bandera espainola ipinteko
atzenengo presinoen au-
rrean. Igorren bilera bat egin
dozue baina ez dozue ekimen
bateraturik adostu. Zergaitik?
Nik ez dot hain bateratua ikus-
ten Bildu eta EAJ-PNVren arte-
ko ibilbidea ikurrifiaren asuntu
honetan. Hainbat urtetan, ez
zan orduan Bildu baina Ezker
Abertzaleko formazinoak, erasotu
gaitu, legea bete eta Espainiako
bandera ipinten gendualako uda-
letxeetan. lkaragarrizko erasoak,
berbalak eta fisikoak. Bilboko
jaietan, esate baterako, gure
gazteak jartzen daben Gogorregi
konparsan, urtero-urtero bariku na-
gusian defendatzera joaten ginan
erasotua izaten zalako. Arpegira-
tzen euskuen Espainiako legearen
menpe ipinten ginala, aguantau
barik. Bildu instituzinoetara heldu
da eta inongo problema barik,
Espainiako banderea jarri dau
udaletxeetan. Batzuetan gauean
jartzen da eta holan hurrengo
egunerako jarrita dago. Legea
betetzen dabe. Eta euren azal-
pena beti da legea bete beharra
daukiela. Besteok be bai. Hemen
inork ez dau jartzen, abertzale
batek ez behintzat bandera es-
painola nahita. Inposizino bat
dalako ipinten dogu. Beste gauza
batzuk egiten doguzan moduan.

Gure bizitza instituzionalean par-
te handi bat Espainiako lege ba-
rruan egiten dogu. Halabeharrez.
Behartuta. Inperatiboz. Ez dauka-
gulako beste urtenbiderik aurrera
egin gura badogu.

Sententziak heltzean diranean,
behartuta gagozanez jarri egi-
ten doguz banderak eta gero,
normalean, ekimen txikitxo bat
egiten dogu ikurrifiaren ingu-
ruan herriko leku esanguratsu
baten, adierazoteko aberri bakar
bat daukagun moduan, ikurrifa
bakarra daukagula geure burua
errepresentetako. Bildukoak go-
bernatzen daben udaletxeetan
arazo barik jartzen dabez. Gure
moduan azken tramitazinora arte
edo sententzia emon arte etxon-
da. Baina legea legea da eta ez
guk ez besteak ez dogu legearen
kontra egiten badakigulako jakin,
ze ondorio izan geinkezan, eta
zigorrak oso gogorrak izan daike-
zalako udaletxeetan daukaguzan
ordezkarientzat.

Arratiako industriak momen-
tu latzak bizi dauz. Enpresa
asko zarratu dira eta behargi-
nak erakundeai laguntza es-
katu deutsee enpreseagazko
negoziazinoetan. Batzuetan,
Cementos Lemonaren ka-
suan, esaterako, erakundeen
bitartekaritza lanak arrakas-
tatsuak izan dira. EAJ-PNV
agintean dago Mankomuni-
dadean, BFAn eta Jaurlari-
tzan. Zer egin daike eta zer
egiten dau enplegua suntsitu
ez daiten? Zein da bidea gure
herria pobretu ez daiten?
Jaurlaritzak, Aldundiak, eta gitxia-
go Mankomunidadeak daukien
gaitasuna da, ez horrenbeste
lanpostuak zuzenean sortzeakoa,
baina bai neurri zehatz batzuk
hartzeakoa, ekonomiaren egoerea
hobetu daiten eta batez be
enpresarioen konfidantzea sortu
edo gehitu daiten eta euren dirua
eta proiektuak bertara ekarri da-
giezan.

Eta gero bitartekaritza lanak.
Sarritan eta batez be dirua kanpo-
tik ekarri behar danean, enpresa-
rioak behar dabe konfiantza bat,
ziurtasun bat, estabilidade bat

-l..E:::'._r.‘:lil_'.!i_l:lt‘:

Balneario Areatza

Tania Femande:

WaW.Qruposasoibide com

COL 1718

Tel: 34 65754 50

egongo dala, bai langileen aldetik
bai instituzino publikoen aldetik.
Egoera politiko eta ekonomikoa
lasaia izango dala jakin behar
dabe, zergen aldetik ez dabela
sorpresarik izango hurrengo ur-
teetan... hori guztia behar dau
inbersore batek bere ahaleginak
etekin bat euki dagian.

Instituzino batek gauza asko
egin daitekez eta hori arautu-
ta dago. Gu Fiskalidadearen
Akordioa lortzeako nahian gagoz
sozialistakaz eta horrek bideratu
beharko leuke inbersinoak erre-
zago etorri daitezan. Langileak
be, malgutasunez jokatu dabe
gehienetan, euren eskubideak
defendatuz baina erantzukizun
handiz.

Eta alkarlana be behar da par-
tidismoen gainetik. Azken finean
ekonomiak ez dauka horrenbeste
kolorerik, langileok langile gara
eta beharrak antzekoak dira etxe
guztietan. Konsensu askoz zaba-
lagoa behar dogu.

Fracking-a egiteko baimen
eta emakidak bete-betean
hartzean dabe Arratia. Ez
dago oso argi zein dan EAJ-
PNVren jarkerea teknika ho-
nen aurrean. Ze energia ere-

Bergkuntza - ungintza - Gasa
AT Ahminak
Aifd Tab3atht SESLRINY
Suintak konireliarlo RHEArU Ha rmastpatr laaak

Indhpriakies

e

M i

du defendatzen dau?

Guk fracking-aren asuntuan lehe-
nengo eskatzen doguna ikertzea
da eta horretan gagoz. lkertu
daigun ondo, ze fracking mota
desbardinak dagoz. Dana ez da
fracking-a eta beste herrialde
batzuetan ikusi dogu ingurume-
nari eta batez be gure lur azpiari
horrenbesteko kalterik egiten ez
deutsien teknikak erabilten dabe-
zala.

Noren eskutan egongo dan
hori aurrera eroatea ala ez be
jakin behar dogu. Erantzunaren
zain gagoz, baina ziurrenik Jaur-
laritzaren eskumena oso txikia
izango da, ze lurraren parte baten
esplotazino eta ikerketarako ahal-
mena Espainiako gobernuaren
esku dago.

Energiatan pobreak gara, be-
hartuta gagoz beste bide batzuk
topatzera. Baina ikusi behar dira
teknika desbardinak eta eskume-
nik daukagun ala ez horretan.
Esaten dozunean beste he-
rrialde batzuetan, zein he-
rrialdetan eta zer esan gura
dozu fracking mota desbar-
dinak dagozala esaten dozu-
nean. Arbeletik gasa atera-
tzeaz gagoz berbetan, ezta?
Bai horretaz. Beste lurralde ba-
tzuetako enpresak etorriko dira,
eta atzenean Espainiako gober-
nuaren bitartez lortu leikie horren
esplotazinoaren baimena. Or-
duan bermatu beharko doguna
zera da: ze aukera daukagun,
ikusteko ze teknika jarraituko da-

ben, eta etekinik izango dauan
ala ez guretzat eta ze kalte ingu-
rugiroan.

Ez dago gure esku erabat.
Egongo da ezer gure esku?
Beharbada egongo dana izango
da lizentzia emotea lehenengo
esplorazinoak egiteko, ez ho-
rrenbeste gero ustiatzeko, baina
bai lehenengoko ikerketak egite-
ko. Atzenean hor udaletxe batzuk
eukiko dabe aukera hori baina
horretarako bakarrik.

Eta udaletxeak ezetz esan
ezkero, gelditu ahal izango
da?

Ez nago ziur. Ez dago aukera
handirik. Gu alderdi barruan eta
gobernuan gaia begiratzen ga-
goz, arduratu egiten gaitu eta.
Batetik suposatzen dalako leku
batzuetan ustez kalte handiak
izan dirala, baina beste batzuetan
ez horrenbeste eta etekin ekono-
mikoak garrantzitsuak dira. Baina
etekin ekonomikoak eta kalteak
neurtu egin behar dira. Etekin
gurak ezin dau edozer egiteko
eskubidea emon.

"Fracking-ean,
seguruenik,
Jaurlaritzaren

eskumena oso txikia

izango da"

Orduan zelan posizionatzen
zarie?

Gu, momentuz, ikertzen gagoz.
EAJ-PNVren historian an-
drarik boteretsuena ei zara.
Zelan baloretan dozu andraz-
koen parte hartze politikoa?
Non somatzen dozu erresis-
tentzia gehien andrazkoak
boterea hartzeako orduan?
Horren kontrako burrukarik
egiten da EAJ-PNVren ba-
rruan?

Nik uste dot boterea baino eran-
tzukizuna dala gehiago. Erantzu-
kizun handia da, 20.000 bazkide
baino gehiago daukaguz, ehun
eta piku uriburu batzar, 80 udale-
txe, Bilboko Udala, Aldundia... Nik
uste dot beharbada, nire auke-
raketea izan dala eredurik onena
ikusteko normaltasunez heldu
dala atzenean BBBko presiden-
tea andra bat izatera. Nik uste dot
perfil baten bila egon dirala eta
neuk emoten nebala perfil hori.
Gero eta oztopo gitxiago ikusten
dodaz, ez dot ikusten erresisten-
tzia konkreturik gizonengan. Bai-
na atzenean gizarteak...
Gizartearen egituran dagoz
erresistentziak, ezta?

Gero eta gitxiago. Uriburu batza-
rretara joaten zaranean herrietan,
momentu honetan, ez daukadaz
datuak, baina andrazkoak gehia-
go izango dira junta munizipale-
tan. Eta batez be 40 urtetik be-
herako andrak. Oso aktiboak dira.
Lehendakari andrazkorik iku-
siko dogu?

Nik uste baietz. Estadu Batuetan
baltz bat ezin zan presidente
izan... ez dot uste hemen gatxa-
goa izango dala andra bat lehen-
dakari izatea.

Ba momentuz ez da izan. Eta
Estadu Batuetan be, baltza
bai, baina presidente andraz-
korik ez dabe izan.

Egia da.

Bai, gure artean eta beste par-
tiduetako andrazkoakaz berba
eginda, bai, kezkagarria da. Ze
orain ejekutiban dagozan gizo-
nak gure edadekoak dira, Lehen-
dakaria bera be bai, danok hazi
gara batera. Suposatzen da gizon
honeek gitxienezko sensibilida-
de bat badaukiela, baina partidu
politikoetan kosta egiten da be-
tikoak botere pixka bat galtzea
eta bidea zabaltzea. Ez litzateke
holan izan behar, ze partidu po-
litkoetan bardintasunaren alde
lan egiten dogu eta kontzeptua
landuta daukagu.

Orain udagoienean EAJ-PNVk
Estatutu eta Bakegintza pro-
posamen barriak aurkeztuko
ditu. Zeintzuk dira proposa-
men honeek dakarrezan ba-
rrikuntzak.

Gauza pare bat egin gura doguz
orain. Bat zabalduta dago: Konbi-
bentziarako Ponentzia da. Lege-
biltzarrean sortu zan eta uda hasi
zanean apur bat kolokan gelditu
zan PSE-EEk oso jarkera gogorra
erakutsi ebalako, urtetzeko gogoz
eta kontuan izanda PP ez dala
sartu eta ez daukala sartzeako
gogorik, eta UPyD ez dala sartu,
apur bat kolokan gelditu da.

Guretzat oso garrantzitsua da,
ze, egia esan, onartu da bakean
gagozala eta bake honek ez
daukala bueltarik, baina alkarbi-
zitzarako normaltasun bat lortu
behar dogu eta uste dot hori
ponentzia honen bitartez eto-
rmi behar dala. PSE-EEk lasaitu
egin behar ditu bere hasikerako
kritikak eta Bilduk apurtxo bat
gehiago zehaztu behar dau zoru
etiko hori, gitxienezko itxura bat
emon. Ni itxaropentsu nago, uste
dot bidea badagoala.

Eta beste proposamena Es-
tatus Politikoarena da. Hautes-
kundeak baino lehenago Ifigo
Urkullu lehendakari izan baino
lehen, Euskadi Buru Batzarreko
presidentea zanean, aurkeztu
eban hau, alderdi politikoakaz eta
gizarte eragileakaz berba eginda.
Jasoten dau guk geure buruari ze
estatus emon gura deutsagun,
barrura begira eta zein nahi do-
gun izatea gure hartu-emona
besteakaz. Hauteskundeak heldu
ziran eta alderdi guztiak gagoz
orain Legebiltzarrean. Momentu
egokia da Legebiltzarrean danon
artean horretaz eztabaidatzeko.
Badakigu jarkerak oso desbardi-
nak dirana, oso-oso desbardinak
eta batzuk muturrekoak, baina
nozbait hasi beharko dogu horre-
taz berba egiten. Norberak bere
planteamentua dauka, baina
alkarbizitzarako gitxienezko plan-
teamentu bateratu bat aurkeztu
beharko dogu. Eta hau izan dai-
teke planteamentu bat. Abertza-
leok herri independente bat gura
dogu baina ikusi behar dogu ze
egitura politikoagaz, ze neurritan
izan behar diran hartu-emonak Es-
painia eta Europa eta beste herrial-
de batzukaz eta ze barne egitura
gura dogun. Eta horretarako sortu
gura dogu Estatus Politiko deitzean
dogun ponentzia barri hau.

Argazki lehiaketea:
bialdu zure argazkiak
begitu@topagunea.com

helbidera hilaren 23a
baino lehenago.

Sari ederra
eroan zeinkel!

“43:30 Kopaubuwa.
*14:30 Herrl bazikaria.

*46:00 Bazimlostean,
lantu safoa.

*18:00 Erromeria, Jolaldi.
AR antolatut.

ﬁﬁﬂ':'ﬂ@ B ot Fo e
BEIMEE merdstarien

FUEeTE taldessren sl
Jutnldis Kt Ebesio Lessrte

plemn tongo de, surls agin
s el LiarTEa.

Ekeren

%-

begitu 191

2013ko urri lehenengoaren 3a




PUBLIZIDADEA |11

. >4

ZORNOTZA Udal Euskaltegia

2013-2014 IKASTURTEA

(LANGABETUEK/DESEMPLEADOS 10 €)

946732026
euskaltegia@ametx.net
San Pedro kalea 5

Oparitu eecitu-lagun!

# Deity 549 979 15 relefonora
Egizu zure laguna eeciTuren harpidedun
eta otzara bete kultura oparituko deutsazu.

] 6 liburu: Arratia Inguruko Hiztegia, Ortozik, Ametz, Perv Tximaluze, 35€5 55€

Haizea aurpegian eta Arratia aldeko kanta eta bertso zaharrak edo 75
" Frratia, Ubide eta Zeberiko argazki zaharren postal bildumes
Luis Iruarrizaga Abesbatzaren 25. urternugako CDa €U rO re n tru ke

HALI DANALL JASDKC DAL BEGITU-LAGLIN BARRIAK OPARI DOTORE HAL EGIN EZKERD

it AMEko JAIA 2013 railaren 14ean

IGORREN - KULTUR ETXEKO PLAZAN

arratiako merkatarien elkartea

PUZGARRIAK 2l m KALE ANTZERKIA

10:30etan

'p.  1900etan

UMEENTZAKO
e TXU-TXU TRENA TAILERRAK
[ Pt 1 s 16:00etatik-19:00etara PINTXOAK

20:00etan
Gratis!!!

www.alkizabal.net
alhlzaga?@alkizabal net

ALKIZABALEahaHHﬂTUD - 19:00

Eraikun_t__zaraku makineriaren salmenta eta alokairua

BOLUNBURU POLIGONOA o A
Amorebieta-Lemoa bidea " o]
: Tel. 94 631 44 06. Faxa. 94 631 20 26

48330 Lemoa (Bizkala)

Banatzaile
ofiziala

« Zuk behar duzuna
daukagu, galdetu
konpromiso gabe.

- Garraio zerbitzua.

emalozu
euskararil

ikasturtea

4 13/14

matrikula zabalik

lzena emateko epea irailaren 2tik 26ra

EUSKALDUNTZA ETA ALFABETATZE IKASTAROAK

Astelehenetik ostegunera: egunean 2,30 ordu

Ordutegiak:
9:30-12:00 14:00-16:30
16:30-19.00 19:00-21:30

i

H.E. (perfilak) prestatzeko ikastaroak
2 egun astean, egunean 2 ordu

TRINKOAK
egunean 4 edo 5 ordukoak

HABEren 1go, 2. Eta 3. mailak, EGA
Hizkuntza eskakizunak

AUTOIKASKUNTZA

TALDE BEREZIAK: merkatariak...
3 egun astean, egunean 2,30 ordu

DESKONTUAK ETA BEKAK
Irailaren 1ge hamabostaldian matrikulatuz gers, %20ke deskontua.

2013-14 ikasturteko bulego-ordutegia

Goizez: 10:00-13:30

Multimedia gela eta ikus-entzunezko baliabideak
On-line ikastaroak

TR
)

EUSKALTEGIAK

ikasturteacurso

Galdakao. GALDAKAOko UDAL EUSKALTEGIA
Muguru & » 48960 Galdakao
T.944566174 « F.944571413 » auskaltegia@galdakao.net

ESKU PELOTEA

Arrese Europako txapelduna

Imanol Arrese, igorreztarrak, Europako eskupelota

Txapelketea irabazi eban lholdin.

Arrese lagunakaz.

Ainhoa Dunabeitia

Finala arrastiko 17:00etan jokatu
eban Imanol Arresek Luis Cabreri-
Z0 soriaztarraren kontra. Partidua
set bitan jokatu zan, lehenengoan
Arresek galdu eban, 10 eta 8. Bi-
garrena, barriz, irabazi, 8 eta 10.
Markagailuan bardinketea egoan
lez, azken seta jokatu behar izan
eben. Eta honetan arratiarra fin
ibili zan eta 5-3 irabazi eutsan
Cabrerizori. Emoitza honeri esker
Europako txapelduna da Imanol

- . -
.{-;HJ f'-f“{d".ﬂ el

neurrira egindako armaireak
Arvabn: B ey, V0 | Mg Tl el W
gp, sizinoa eta
abrikea Lemoan

Ponscts paligonosd, LemoaSs 631 34 44
WA MR cvt LA havpaea. cim

Arrese.

Martian, Espainiako Txapelketako
onena izan zan, eta horrek, Euro-
pako txapelketa jokatzera eroan
dau. Abuztuaren 24an, jokatu eban
Arresek Europako Txapelketako fi-
nalerdia lholdin (Nafarroa Behera).
Binakako finalderdi horretan Fran-
tziako txapeldunordeagaz ibili zan
lehian. Partidu hori irabazi eban igo-
rreztarrak eta hurrengo egunean fi-
nala jokatu. Bertara hurreratu ziranai
eskerrak emon gura deutsez pelota-
riak erakutsitako laguntasunagaitik.

Igorren

ARKITEKTOA

Aitzol Aurrekoetxea Pujana

Lehendakari Agirre 23, behea
aitrolifcaavn.ong - 655 03 M

AIZKOREA

Bilbon irabazi
ez arren,
lehenengo doa
ligan Atutxa Il.a

Irati Urien

Floren Nazabalek irabazi egin eu-
tsan Aitzol Atutxari  abuztuaren
22an, Bilboko jaietan. Arratiarrak 22"
00" behar izan ebazan artean, Na-
farrak 21' 29"an amaitu eban lana.
Hurrengoan Urdulizen ikusi ahal
izango dogu dimoztarra. Zazpigarren
jardunaldi hori hilaren 8an izango
da, eta Jose Mari Olasagasti eukiko
dau aurkari. Momentuz, aurtengo
Urrezko Aizkolari Txapeldunen Li-
gan Atutxa Il.a doa lehenengo, bost
puntugaz; eta atzetik, Floren Naza-
bal dauka lau puntugaz.

Bizkaiko Txapelketeari jagokonez,
hil honen 13an izango da kanpo-
raketea Larrabetzun. Zortzi aizkolari
ibiliko dira norgehiagokan. Horree-
tatik hiru arratiarrak: Xabier Garcia
"Utxu" gatxizenagaz ezaguna dana,
Julen Mendieta eta Aitzol Atutxa
bera. Lehenengo seirak finalera
joango dira. Igaz, aitatutako hiru arra-
tiarrak lortu eben pase hori.

HERRI KIROLAK

Tubik berretsi ditu Euskal
Herriko Lasto Altxatze eta
Lasto Botatze txapelak

Erredakzinoa

Txapelketa bietan nagusitu zan
Jose Martin Bustinza "Tubi" dimoz-
tarra.

Abuztuaren 24an, Euskal Herriko
Lasto Botatze Txapelketea jokatu
zan Bilbon, jai egitarauaren barruan,
eta aurreko urteetan moduan, txa-
pela lortu eban Tubik. Dimoztarrak
12 kiloko fardoa 6,20m.tan jarritako
listoi gainetik pasauarazo eban. La-
pazaranek eta Arbenoizek, barriz,
sei metrotako markea egin eben,
bigarren eta hirugarren eginez.

Lasto altxatzen be txapeldun
Euskal Herriko Lasto Altxatze
txapela be lortu eban Tubik abuz-
tuaren 15ean Bailiarrainen, (Gi-
puzkoa) minutu bitan 22 jasoaldi
eginda. Norgehiagokea gogorra
izan zan, izan be, bigarren eta hi-
rugarrena txapeldunaren marka-
tik jasoaldi batera geratu ziran.
"Ez nintzan ondo hasi, hutsegite
bi izan nituan" azaldu eutsan di-
moztarrak BEGITUTI.

Baina hasikera txarra gaindituta,
Euskal Herriko txapela lortu dau
aurtengoan be.

Jose Martin Bustinza "Tubi".

TXIRRINDULARITZEA

Lemoa, Ubide eta Igorren
bizikleta martxak

Erredakzinoa

Mendi bizikleta zaleak zein ka-
minoan ibiltea gustuko dabenak
hainbat aukera ditue hile honen
lehenengo hamabostaldian bi-
zikleta gainera igoteko. Izan be,
hilaren 7an Lemoan Julen Zu-
bero Lemoako I. Mendi Bizikleta
Martxea izango da; 14an, Ubiden
V. Mendi Bizikleta Martxea eta

15ean, VIII. Iban Mayo Martxa
Zikloturistea Igorren.

Lemoako Txirrindulari Elkarteak
antolatutako Julen Zubero I. men-
di Bizikleta martxako zirkuituak
28 km eta 850 m.ko desnibela
izango ditu. Partaideak goizeko
10:00etan abiatuko dira Elizondo
auzotik. Horretarako izena emon
behar da egunean bertan, goizeko
08:00etatik aurrera. Txirrindulariak
18. km.an horniketea izango dabe
indarrak barriztuteko eta amaitu-
takoan kopautxoa egongo da.

Ubideko V. Mendi Bizikleta
Martxea

Ubideko V. Mendi Bizikleta Mar-
txea, hilaren 14an abiatuko da
goizeko 09:30ean Amexier Mendi
taldeak eta Ubideko Udalak anto-
latuta. Txirrindulariak 41 km. egin
behar izango ditue 1.104 m.ko
desnibelagaz. Izen emotea hilaren
12ra arte egin daiteke Amexier
Mendi Elkartearen webgunean,
edota martxearen egunean bertan

08:00etatik 09:30era arte.

Aurtengo  edizinoa Eduardo
Fernandez de Castilloren omenez
izango da. Ubideko BTT martxa
honen sustatzailea eta Amexier
mendi alkarteko bazkidea izan
zan Fernandez de Castillo urte
hasikeran hil zana, eta taldekoak
aurtengo edizinoa bere omenez
egitea gura izan dabe.

Ubidetik urtenda, parte hartzai-
leak Upeteko landetatik, Saldropo,
Salutrieta, Otzarreta, Upete eta
Zubizolatik pasauko dira Ubiden
horniketea izan arte. Gero, Siskirio,
Alaran, Harrobiak, Letxaranda eta
Atxurdinetik pasauko dira, Ubideko
helmugara heldu aurretik.

VIII. Iban Mayo Martxa Ziklo-
turistea

Aurreko biak mendi martxak dira,
baina Iban Mayo lagunartekoak
antolatu dauan martxa zikloturistea
kaminotik joango da. Partaideak
111 km. egin behar izango da-
bez goizeko 09:00etan urtenda
Igorretik, eta Urkiola moduko
mendateak igon beharko dabez.
Ibilbidea honako hau da: Igorre,
Zornotza, Larrabetzu, Morga,
Muxika, Gernika, Munitibar, Urru-
txua, Durango, Urkiola, Otxandio,
Zeanuri eta Igorre.

MENDIA

Pagomakurre aukeran
Areatzako Il. Mendi Martxan

IO REATZA.KE
a1

2N D)

Erredakzinoa

Areatzako Il. Mendi Martxea hila-
ren 14an izango da. Parte hartzai-
leak herriko plazatik abiatuko dira
goizeko 08:00etan eta ibilbide bi
daukiez aukeran: laburrak 20 km.
izango ditu eta luzeak 27,5 kilo-
metro.

Parte hartzeako izena interne-
ten bidez emon daiteke, Area-
tzako Kultur Kirol Batzordearen
webgunean hilaren 12ra arte 7
euro ordainduta, edo egunean
bertan goizeko 07:15etik aurrera
plazan (9euro).

Hainbat mendi tontor

Martxea Areatzako plazan hasi eta
amaituko da, eta horniketa gune
bi egongo dira martxa luzea zein
laburra egiten dabenentzat. Mar-
txa laburrekoak Kerezikoatxa, Hi-
rumugarrieta, Asteitze eta Upotik
pasauko dira. Martxa luzea auke-
ratzen dabenak Pagomakurrera
be igongo dira.

Amaitukeran, parrilladea eta
masajeak izango ditue parte har-
tzaileak indarrak berreskuratzeko.

Parte hartzaileen artean Hespe-
ria Areatzan gau bat zozketatuko
da eta Atxarte Mendiko Dendaren
materiala be bai.

Areatzako Kultur Kirol Batzor-
dea, Areatzako Gaztetxea, Lamino
Mendi Taldea, Areatzako Udala
eta Pefa Athletic Gorbeako Gu-
rutzea dira martxa honen antola-
tzaileak.

SEGA

35 kilogaitik galdu eban
apustua Irati Astondoak

Emozinoz betetako ikuskizuna eskeini eben segalari biak

Anoetan.

Joakin Garmendia eta Irati Astondoa opariakaz.

Jon Urutxurtu

35 kiloko aldea atera eutsan Joa-
kin Garmendia anoetarrak Irati
Astondoa zeanuriztarrari abuztua-
ren 24ean, Anoetan (Gipuzkoa)
jokatu eben sega apustuan, eta
berarentzat izan zran jokoan
egozan 600 euroak. Ordu erdia
eta gero, Garmendiak 380,5 kilo
bedar ebagi ebazan, eta Aston-
doak, barriz, 345,5 kilo.

46 urte ziran atzenengo aldiz
andrazko batek gizonezko baten
aurka sega apustu bat jokatu eba-
la; gainera, ordura arte egindako
danetan, gizonezkoak abantaila
emoten eutsan andrazkoari. Ora-
ingoan ez egoan holangorik; alde
bakarra adinean egoan: Joakin
Garmendiak 68 urte, eta Irati
Astondoak, 22 besterik ez. Guzti
horrek itzelezko ikusmina eragin
eban eta ondorioz, 800 ikusle
inguru hurreratu ziran Anoetako
ikastolako  zelaira, sega jokoa
ikusten.

Bedarra, siku egoan, eta hori
amaierako pisuan argi eta garbi
azaldu zan. Apustuko gakoetako
bat hasikeran egon zan. Irati oso
urduri hasi zan eta lehenengo
arloan ilara bateko tartea atera
eutsan Garmendiak. Probak iraun
eban ordu erdian zehar Anoetako
segalari  beteranoak  erritmoari

ondo eutsi eutsan, nahiz eta atze-
nerako nahiko beteta amaitu.

Astondoak Bixente Mitxelena
eroan eban laguntzaile eta zo-
rroztaile moduan, eta urduri eta
astiro hasi bazan be, behetik go-
rako probea egin eban, denporak
aurrera egin ahala, hasikeran Gar-
mendiak atera eutsan aldea jaten
joan zan zeanuriztarra.

Garmendiak bere eskarmentua
azaldu eban segan, eta Aston-
doak baino zehatzago ebagi eban
bedarra. Hor egon zan bere garai-
penaren beste gakoetako bat.

Emoitzearen gainetik, ikusleen
erantzuna azpimarratu behar da,
800 persona inguru bildu ziran
eta. Amaieran, bertaratu ziranak
sano gustura atera ziran, segalari
biak emondako ikuskizuna emo-
zinoz betetakoa eta goi mailakoa
izan zalako. Horrez gainera, kirolari
bien artean tarte txikia egon zan.

Galdu arren, lrati Astondoa
gustura egoan. "Egindakoagaz
gustura nago. Neukan guztia
emon dot, etxeko lana egin dot,
eta ez dago gehiago eskatzerik.
Bakar-bakarrik Joakin Garmendia
zoriondu".

Apustuaren amaieran, kodaina-
lari biak opariak alkartrukatu ebe-
zan: Iratik gaztaia oparitu eutsan
Joakineri eta honek lora sorta bat
Iratiri.

ERAKUSKETEA

Areatzako bainuetxean
Igorreko Biziarteako
partaideen erakusketak

Erredakzinoa

Abuztuan Rosa Calzada pintorea-
ren erakusketea izan da Areatzako
bainuetxeko erakusketa lekuan
eta urri lehenengoan bere ahizta
Marisol Calzadaren txandea da.
lzan be, Igorreko Biziartea Elkarte
Artistikoko partaideak bakarkako
erakusketak egingo dabez Area-
tzan. Taldeak ibilbide desbardine-
tako artistak batzean ditu eta talde
erakusketa bat egin eben Igorren,
bagilan. Oraingo hau, bakarkako
lehenengo erakusketea izango da
taldeko batzuentzat.

Ez da Rosa Calzadaren kasua.
Izan be, Rosa Calzadaren lanbidea
pinturea da. "Getxoko Antzezaleak

Taldeko fundatzaileetakoa naz.
Orain dala 30 urte sortu gen-
duan talde ha eta bertan eskolak
emoten egon naz 30 urte inguru.
Erakusketa asko egin dodaz, Gas-
teizen, Zaragozan, Logrofion, Bil-
bon eta Bilbo inguruko herrietan,
batez be".

Orain pare bat urte Igorreko
alkartea sortu eban andra ar-
tista talde batek eta alkarteko
partaidea be bada Rosa Calza-
da. Taldearen helburuetako bat,
partaideentzako erakusketak
lortzea da.

Areatzako bainuetxean
Areatzako Hesperia Hotelean pin-
turak, argazkiak eta beste artelan

Areatzako bainuetxeko erakusketea.

batzuk erakusten ditue. Egileak
herriko jentea edo bertan ostatu
hartzean dabenak izaten dira ge-
hienetan, bertan Areatzako Jon
Artetxek lehenengo erakusketea
egin ebanetik. Horregaitik, Igorreko
Biziarteakoak kontaktuan ipini zira-
nean erakusketak egiteko, bainue-

txekoak artea ipinteko aukera hori
izategaitik "pozarren" emon ebela
baiezkoa dinoe. Artista bakotxak
hilabete batez eukiko dauz lanak
erakusgai.

"Euskal Herrian arte mundua ez
dago txarto, baina hobeto egon
leiteke. Aukera hau aprobetxau

gura dot erakundeai, museoai,
arte-galeriai, erakusketa aretoai eta
abarreri andrazkoen parte hartze
handiagoa eskatzeko arte kontue-
tan. Momentu honetan oso eskasa
da parte hartze hori, eta hori ez da
bidezkoa" dino Rosa Calzadak.

Kultur Etxeko ikastaro batetik
sortua

Alkartearen hazia Igorreko Kultur
Etxeak antolatu eta Ines Medinak
emondako Prozesu Sortzaile Plas-
tikoen inguruko mintegian egon
zan. Mintegian parte hartu ebenak,
ikastarotik  haragoko helburuak
zituen eta artelanaz gainera, arte
plastikoan bide barriak jorratzeko
sortu dabe alkartea. "Zortzi andra
artista gara alkarregaz hartu-emo-
nak eukiten segiduteko, alkarregaz
behar egiteko eta teknikak alkarba-
natzeko preminatik sortu zan Igo-
rreko Biziartea alkartea" dino Rosa
Calzadak. Taldea, dana dala, jente
barriari zabalik dago eta ikastaroa
egin ez eben artistak be sartu dira
bertan.

JAIAK

Jaiak auzoetan oraindino

Erredakzinoa

Urri  lehenengoa San Antolin
jaiakaz hasi da. Jai honeek Di-
mako Oban eta Lemoako Le-
moatxen ospatuten dira. Oban
Sainduni izena hartzean dabe
eta abuztuaren 30ean hasi ziran.
Kronoeskaladea eta krossa Dima-
tik Obara eta iPodteoa, antzerkia,
auzo bazkaria eta Bola Txapelke-
tea izan ziran astegoieneko ekital-
di batzuk.

Lemoatxen mezea bertako er-
mitan egongo da eta erromeria
inguruetan San Antolin egunean.

Lemoatx eta Obaz gainera, San
Antolin edo San Induni Zeberioko
herriko jaiak dira, eta Igorren be,
ermita bat dago santu honen
izenpean Garai eta Garamendi
artean.

Hilaren 8an, barriz, Andra Mari
Eguna da. Lemoako Elizondon
ospatuten dira jai honeek.

Andra Mari jaiak
Elizondo (Lemoa)
Urri lehenengoak 7, zapatua
10:00etan, Lemoako Txirrindulari
Elkarteak antolatuta, Julen Zubero
|. Mendi Bizikleta Martxea, Elizon-
doko parkinetik hasita.
13:00etan, poteo musikatua, Arra-
tiako Musika Eskolearen eskutik.
Arraibiko Mailuki tabernatik hasita.
15:00etan, bertso bazkaria. Bertso-
lariak: Julio Soto eta Xabier Silveira.
Bertso saioaren ostean, haurren-
tzako jolas eta tailerrak Zaztaparrak
taldeak antolatuta, Elizondon.
18:30ean, poteoa DJ Elepuntogaz
batera, Elizondoko goiko tabernatik
hasita.

Urri lehenengoak 8, domekea
12:30ean, meza nagusia Andra
Mari eleizan.

22:00¢etan, Zeaniko Antzerki Tal-
dearen Zer ete darabil Tomasak!
antzezlana Elizondon.

lBert

azria

IKASTAROAK

Ikasturte barria,
aukera barriak

Erredakzinoa

lkasturte bakotxaren hasikeran,
zerbaist ikasi eta bizi kalidadea
hobetuteko aukerea izaten da
ikasturte barriari begira hasten di-
ran ikastaroen bitartez. Eskeintza
handia da gurean. Osasuna jago-
teko hain garrantzi handikoak di-
ran edakoentzako gimnasia edo
pilates moduko ikastaroak ia herri
guztietan eskeintzen dabez, eta
ezagutza praktikoak hobetuteko,
euskera ikastaroak, informatikea,
sukaldaritzea eta literaturearen
inguruko ikastaroak, berbarako,
arrakasta handia izaten dabe. Zer
esanik ez, arteagaz lotutakoak:
Arte aplikauak edo eskulanak;

|
I

jantzak; literatura tailerrak...
Eskeinitako ikastaroak aurrera
aterateko gitxienezko ikasle ko-
purua behar da. Areatza, Bedia
eta Lemoan, honeexek dira egin
daitekezan ikastaroak. Beste herrie-
tan eskeintza guztiz zehaztu barik
egoan zenbaki hau zarratuterakoan.

Areatza, soinketea eta euske-
rea

Areatzan, Arte aplikauak (esku-
lanak), Yoga; 3. edadekoentzako
gimnasia, Aerobic, Pilates, Euskal
jantzak eta Euskera ikastaroa.

Bedian umeak be bai
Orokorrean ikastaro honeek na-
gusiai zuzenduta badagoz be,

Bedian umeentzako eskeintzea be
egiten dabe eta holan, Euskeraz Ol
getan edo Pala eskolak dagoz. Ho-
rretaz gainera eta batez be nagusiai
zuzenduta, Egurra lantzen, Yoga,
Pilates, Aerobic, Korru jantzak, Ro-
llers patinajea, Jantokiko begiralea/
teknikoa, Informatika eta Euskera
ikastaroak eskeintzen dabez.
Lemoan lanari
hainbat

Lemoan honako ikastaroak egin
daitekez:  Psikomotrizidade ge-
latik jolas arautura, Ordenagai-
luen konponketa eta konfigura-
zinoa, Etxeko lanak: oinarrizko
konponketak eta mantenimen-
tuak, Osasuna eta plazerra zure
tupperrean eta expres postreak,
Eskulan ikastaroa, Informatika
ikastaroa, Autodefensa, Zoru
pelbikoa indartzea (oinarrizkoa),
Zoru pelbikoa indartzea (aurre-
ratua), Euskera ikasi eta erabili/
euskera eskolak eta Berbalagun.

begirako

IBILALDIA

Zeanurin, oinez, ermitarik ermita

Urri lehenengoaren 7an, zapatuan, izango da Ermiten XXVI. Mendi Martxea.

Jon Urutxurtu

Urri  lehenengoaren 7an, za-
patuan, izango da Zeanuriko
Ermiten Mendi Martxea. Aurten-
goagaz hogeta seigarren urtea
beteko dau 1988an jaio zan eta
klasiko bihurtu dan oinezko mar-
txa honek. Orduan antolatu eban
lehenengo aldiz Joko Alai Elkarte-
ko mendi sailak eta, urtero, hutsik
egin barik eutsi deutsie zeanuriz-
tarrak urteroko ziteari. Igaz arte
ibilaldia domekan izaten bazan
be, igaz zapatura pasetea ebatzi
eben antolatzaileak eta holan
egingo da aurten be.

Helburuak hasikerako berbe-
rak dira: zapatu goiza natureagaz
hartu-emonetan eta kirola eginez
igarotea, eta herritarrai zein kanpo-
tarrai Zeanuriko inguru  zabalak
eta ermiten ondarea ezagutzera
emotea. Ez dira gitxi, izan be, herri
honetan sakabanaturik dagozan
ermita edota eleizak, guztira hogei.

Urtekerea Ibarretako frontoian
izango da, goizeko 07:30ean;
aurten ibilbideak igazkoaren kon-
trako norabidea jarraituko dau,

hau da, urtekeratik Eleizondo
parrokiara zuzendu beharrean,
plazako San Antonio eta San
Isidro ermiten aurretik igaro os-
tean, Uriberantza zuzenduko
dira. Amaierarako geratuko dira
igaz hasikeran egozan Andra Mari
parrokia eta Piedadea ermitea.
Ibilbide osoa egiten dabenak 35
bat kilometro beteko dabez eta
hemeretzi ermita edota eleizaren
ondotik igaroko dira, aurten be
Egirifiaoko (Gorbeia) Edurretako
Amarena kanpo geratuko da
eta. Beste ibilbide bi be badagoz
aukeran: bata, ibilbide ertaina, 23
kilometrokoa eta bestea, laburra,
13 kilometrokoa.

Amaitzerakoan, ibilbide luzea
zein ertaina zein laburra bete
eta gero, ziur ziteari erantzuteak
merezi izango deutsiela ibilta-
riai, Zeanuriko ondare erlijiosoa
ezagutzeaz gain, uda udagoien
bihurtzear dagoan sasoi honetan
natureak azaltzen dauan kolo-
reen sinfoniaz gozatzeko aukera
ezin hobea eskeiniko deutselako
Zeanuriko Ermiten XXVI. Mendiko
Martxeak.

Izena emotea: Urri lehenen-
goaren 4a aurretik: 7€ sartuz
BBK-ko kontu-zenbaki honetan:
2095 0335 29 3830586275.
Egun berean: 06:45etik aurrera,
herriko plazan: 10 €. Joko-Alaiko
bazkideak: 3€. 14 urtetik behe-
rakoak: 3€.

Ibilbideak: Luzea: 35 kilometro.
Ertaina: 23 kilometro. Laburra: 13
kilometro.

Urtekerea: 07:30ean, lbarreta
frontoian.

Osasun-zaintzea,  jan-edana
eta kontrol puntuak egongo dira
ibilbidean zehar. Pelotalekuko
dutxak zabalik egongo dira.

Laguntzaileak: Zeanuriko
Udala, Lori-Leire dendea, Txoko
Sagarna dendea-tabernea, Jubila-
duen tabernea, Zeanuriko Batzo-
kia, Norbega-Coca-Cola, Arratiako
Gurutze Gorria.

Informazinoa: Gorka 634 430
543, Edorta 645 739 982 eta www.
mendimartxak.creatuforo.com.

Altzustako San Migel ermitatik pasauko dira ibiltariak.

ANTZERKIA

Zer ete darabil Tomasak! estreinau
dau Zeani Antzerki Taldeak

Zeani Antzerki Taldeko kideak.

Jon Urutxurtu

Azken hogeta zortzi urteotan le-
gez, aurten be, Zeani Antzerki
Taldeak urteroko ziteari ez deutso
hutsik egin eta andramarietan,
herriko jaietan, Zer ete darabil To-
masak! antzezlan barria estreinau
eban. Gainezka egoan plazan, eta
ikuslegoaren barreen eta txaloen
artean, arrakastaz, taularatu eben
obra barria. Hurrengo antzezpena
Lemoan egingo dabe, urri lehe-
nengoaren 8an eta ostean batez
be Gabon inguruan, beste herri
batzuetan aurkeztuko dabe.
Aurtengoa orain arte plazaratu-
takoen estilo bereko antzezlana
da: Arratia aldean "komediak"
izenagaz ezagutzen dan horree-
takoa. Bikoteen hartu-emonak,
hartu-emon sexualak eta zirugia
estetikoaran inguruan korapilatzen
da argumentua. Azpimarratzekoa
da ltziar Artetxeren —Elpidea, eri-
zainaren paperean— eta, batez be,
Bibifie Pujanaren eta Anita Aston-
doaren —lehenengoa, senarrak
jaramonik egiten ez deutsan Toma-
saren paperean eta bigarrena, Re-
mediosenean, Tomasari aholkuak
emoten deutsazan "jakituna"—
lana. Obrearen pisua eurak biak
daroe eta; ez dira atzean geratzen
Mikel Altuna —zirugia estetikoan

espezialistea dan medikua— eta
Sebastian Gortazar —Tomasaren
senarra—. Gainera, obreak uste-
bako amaierea dauka, ikusleak
itxaroten ez dauana.

Patxi Bilbao bermeotarrak zu-
zendu dau taldea eta berak idatzi
dau Zer ete darabil Tomasak!-en
gidoia. 2000. urtera arte antzezla-
nak zeanuriztarrak eurak idazten
baebezan be, urte horretan, Patxi
Bilbao gidoilari bermeotarraren-
gana jo eben, eta ordutik bera
da eurengan pentsautako gidoiak
idazten dauzana. "2000. urtera
artekoak geuk idatzitako lanak,
gehienbat inprobisazinoan oinarri-
tuak ziran, ordutik aurrerantzakoak
antzerki munduko profesionala
dan Patxi Bilbaok idatzitakoak
dira. Gainera, bera da zuzentzen
gaituana, eta paperak lehenago
baino prestatuago eukitera behar-
tzen gaity, inprobisazinoari zirrikitu
bat be itxi barik", dinoe Zeanuriko
aktore-akotoresak.

Kontuak kontu, udako denpo-
raldia amaitu bada be, aurreran-
tzean, Gabon inguruan batez be,
Zer ete darabil Tomasak! taulara-
tuz jira-biran jarraituko dau Zea-
ni Antzerki Taldeak. Eta jadanik,
datorren urtera begira gidoi barri
bateri bueltak emoten hasia da
Patxi Bilbao.

PEDRO
RUTOSERBITZU

Sabisg Acana, 35 48,140 Igoecce

Tal, §4 £31 15 2&

TUMKTROARG] TMKTRIZITATIA

Instalazing ehekirikoak - Abarak
Tolokomurekazinoak
Mabenal efekirikoa

-
=
Jezan de A 1 ehas 130 Lo
TiraaFans B4 87129 N  Wlug. R4P40E 114

Recreativos Gubi S. L.
Angel Larrea

FEHTLER

Tlimoas g5 86 05 36

Subiny drgea. HE v ) IGEREL chapuaiy
SHE N

F D=

T
B b0

Sabizo A, 3. 3
Igome 48150 Bizkan

Pistenas Aratic
Jawi Morato
Tal. 528 443 992

www.begitu.org

publizidadea
94 631 73 14 eta 649 979 1

beg

TR Ul pebeE




18| ASTIA

AGENDEA

URRI LEHENENGOA
BEDIA
17:00etan, ludoteka zerbitzuaren
hasikerea, hilaren 2tik. 2013-2014
ikasturtea.

17:00etatik 20:00etara, hilaren 13ra
arte, Udalak eratutako ikastaroetan izen
emotea liburutegian.

URRI LEHENENGOAK 6
ARTEA

Arteako jaiak. Ikusi egitaraua 5.
orrialdean.

DIMA

19:30ean, "Diman etxean gura doguz"
Herrirak antolatutako errepresaliaduen
aldeko konzentrazinoa herriko plazan.

URRI LEHENENGOAK 7
AREATZA

09:00etan Pefia Gorbeako Gurutzea
Athletic-ek antolatuta Gorbeiara
urtekerea. Frontoian.

IGORRE

17:00etan, Arratia Motor Taldearen

XII. Motor konzentrazinoa. Donibane
Tabernan.

LEMOA

10:00etan, Lemoako Txirrindulari Elkarteak
antolatuta, Julen Zubero . Mendi Bizikleta
Martxea, Elizondoko parkinetik hasita.
13:00etan, poteo musikatua, Arratiako
Musika Eskolearen eskutik. Arraibiko
Mailuki tabernatik hasita. 15:00etan,
bertso bazkaria. Bertsolariak: Julio Soto
eta Xabier Silveira. Bertso saioaren ostean,
haurrentzako jolas eta tailerrak Zaztaparrak
taldeak antolatuta, Elizondon. 18:30ean,
poteoa DJ Elepuntogaz batera, Elizondoko
goiko tabernatik hasita.

ZEANURI

07:30ean, Ermiten XXVI. Mendi Martxea.
Urtekerea Ibarreta frontoian.

URRI LEHENENGOAK 8
LEMOA
Andra Mari Eguna. 12:30ean, meza

nagusia Andra Mari eleizan. 22:00etan,
Zeaniko Antzerki Taldeak Zer ete darabil
Tomasak! Antzezlana aurkeztuko dau
Elizondon.

URRI LEHENENGOAK 10
LEMOA

Lemoako Udalak antolatuta, Informatika
eta Mekanografia ikastaroaren hasikerea.
Liburutegiko informatika gelan.

URRI LEHENENGOAK 14

AREATZA

08:00etan, Areatzako II. Mendi Martxea.
Ibilbide kultural mitologikoa Pabi

Astondoaren eskutik, Parketxeak antolatuta.

IGORRE

AME, Arratiako Merkatarien jaia. 10:30ean,

puzgarriak. 11:00etatik 14:00etara eta

16:00etatik 19:00etara, Txu-txu trena.

16:00etatik 19:00etara umeentzako tailerrak.

19:00etan, kale antzerkia. 20:00etan,

pintxoak.

LEMOA

Slalom automobilistikoa.

UBIDE

09:30ean, V. Mendi Bizikleta Martxea.

URRI LEHENENGOAK 15
IGORRE

09:00etan, Iban Mayo VIII. Martxa
Zikloturistea.

LEMOA

Ganzabal Mendi Taldeak antolatuta, Oroitze
Eguna. Besaide (564 m).

IRAGARKI LABURRAK

SALDU

SALGAI

Garaje partzela salgai Lemoa
erdigunean. 660 549 695 Bego.
BASERRIA SALGAI

Zeberion baserri-bainuetxe barriztatuta
salgai. 320.000 euro. Gorbeia Parkearen
barruan kokatuta. Biziteko moduan.
Telefonoak: 94 648 15 90 eta 609 568
453.

TXAKURKUMEAK SALGAI

Hile biko 4 txakurkume saltzean dodaz.
Artzai txakurrak dira. 25 eurotan zure
esku! Telefonoa 616 440 185.
MODULOA SALGAI

Moduloa saltzean da. 3 logela.
Santillana del Mar kanpinean kokatuta.
16.000€. Telefonoa 606 772 896 (Mari
Cruz).

DANERIK

ALTZAIRUAK BEHAR DOGUZ
Dimako gaztetxoen lokalean altzairuak
behar doguz: sofak, mahaiak, apalategiak...
Baten batek botateko edo sobran badaukaz

deitu telefono honeetara: 680 207 565 edo
634 401 026.

DESBROZADOREA BEHAR DOGU
Baten batek erabili barik badauka ipini
kontaktuan mesedez. Bardin da zaharra
bada. Eider: 685 70 71 76 orekatuarte@
gmail.com.

AREATZAN ETXEA ALOKAIRUAN
180 m? dituan etxe erreformau bat
alokairuan, erosteko aukereagaz. Lau
solairukoa: 3 logela, 2 bainugela, txokoa,
kamarea eta terrazea. 656 716 560.
BIZIKLETEA EROSI GURA DOT
Bizikleta estatiko plegablea erosi gura dot.
615 783 915.

Zeozer saldu, erosi, alokatu,
trukea egin, behar edo
behargin bila bazagoz, bidali
asko jota 25 berbako mezu
bat. begitu@topagunea.com-
era. Mezuak doban dira.

Hiru antzezlana Arteako jaietan

Hiru andrazkok ez dabe alkarren barri izan joan daneko hiru hamarkadetan, ikasketak amaitu zituenetik, hain
zuzen be. Lagun minak ziran orduan, baina bizitzaren joan-etorrian, bakotxak bere bide eta esperientziai ekin
eutsen. Berrogeta hamarrak beteteko dagozanean, gauza bat daukie argi eta garbi: zein baino zein bakartiago
bizi dirala, hirurak be, ama izateko ametsa bete barik. Berandu ete? Eta gustuko gizona topauko balebe? Eta
gizon horrek hirurak haurdun itxiko balitu? Benetako familia bat osatu leikie. Eta orduan, Joxe Ramon ames-
tutako gizonagaz egiten dabe topo...

Horixe da Hiru antzezlanaren abiapuntua, Artean, hilaren 8an, domekaz, arrastiko 19:30ean egongo da
ikusgai komedia hau. Loli Astoreka, Miren Gojenola, Ana Elordi eta Zuhaitz Gurrutxaga dira aktore protago-
nistak.

Begitu-lagunen txokoa

Zenbaki honetako saridunak: e

2102ko Gorbeia Suzien Zerturen
mendi-lasterketako _
kamisetea. argitalpenak

jasoko dozuz,

Arantza Aldekoa (Artea)
Nagore Lekue (Areatza)

zozketetan
sartuko zara.
BEGITUK 11
urte eta

ehundaka

lagun.

94 631 73 14 | www.begitu.org | begitu@topagunea.com

DENPORA-PASA

IMAN OLATU

EZKERRETIK ESKOIERA

1- Galdera aurretik. Ezti. 2.- Adi

egon. 3.- Giroa egokitu. 4.- Haga,
habe. Birritan, berbeta hotsaren
onomatopeiea. 5.- Zirkuan egiten

dau behar. 6.- Letra bat. Oso.
Konsonante bat. 7- Emea ez dana. Mila
erromatar. Mamuaren onomatopeiea.
8.- Letra bat. Mitologian, Lurraren
personifikazinoa. Nitrogenoa.

9.- Gaukera.

GOITIK BEHERA

1.- Oinarrizko lau odol taldeetako
bat. Logile. 2.- Gatzagi. Konsonante
bat. Berrogeta hamar erromatar.
3.- Potolo. Zu eta ni. 4.- Birritan,
dardarearen onomatopeiea. Adore.
5.- Bardin. Kanpo. 6.- Trapu. Mila

erromatar. Azken letrea. 7- Oxigenoa.

Uribarren.

"Arratian gagozenean, Arratia futbol
taldearen himnoa joten dogu beti"

Erredakzinoa

Momentu honetan, Juantxu
Urkiagak (teklaua, gitarrea eta
abotsa) eta Joseba Urkiagak
(bateria eta abotsa) osotuten
dozue Jokaldi, baina jente asko
pasau da bertatik 30 urte ho-
neetan.

Taldea orain 30 urte gitxi gorabehera
sortu zan. Hasikera baten hiru izan
ginan: Jabi Gartzia, Jose Luis Olabarri
eta ni, Juantxu Urkiaga. 12 urte ingu-
ru ibili ginan holan eta gero taldea
handitu egin genduan. Jabi Gartziak
iti egin eban taldea eta beste hiru
sartu ziran: Asier Muniategi (bajua),
Carlos Velasco (gitarra) eta Elias Ba-
rragan (bateria). Lau urte pasa eta
gero Carlos Velascok itxi eta Andoni
Ponce sartu zan. Hau urte bi egon
zan gugaz eta azkenik Luis Mateo
izan zan gure gitarristea eta flautis-
tea. Formazino honegaz 8 urte ibili
ginan Gipuzkoa, Araba, Nafarroa eta
Bizkaitk plazarik plaza. Gero, Elias
Barraganek eta biok jarraitu genduan
zenbait jaitan bikote moduan. Beste
8 urte ibili ginan batera. Orain nire
semea Joseba Urkiaga eta biok ja-
rmaitzen dogu atzenengo urte biotan.
Arratiatik kanpo be ezaguna da
Jokaldi, ezta?

Bai, batez be Berango partean, Le-
keition, Ondarrun, Abadifion... Euskal
giroa dagoan lekuetan. Euskal giroa
ez dagoan lekuetan, Etxebarrin, he-
m bat esatearren, ez da ezaguna.
Ondarrun, barriz, badira urte batzuk
egoten garana eta izugarrizko giroa
egoten da. Arrantzale egunean batez
be. Aurten be egon gara, abuztuaren
17an izan zan eta sano giro ona
egon zan.

Zuen taldekide izandako ba-
tzuk, erromeria jotetik beste

musika mota bat egitera pasau
dira?
Beste estiloetara? Bai, badago mu-
sika gregorianoa egiten dauana be,
edota jazz-zale amorratua dana. Tal-
dekide bakotxak bere estiloa dauka.
Jokaldin bertan, batzuei saltsa guste-
tan jakie, beste batzuei rock-a... baina
nahiko martxosoak gara danok. Gure
taldean beti jente martxosoa ibili da.
Zein da Jokaldiren berezita-
suna? Zer dauka Jokaldik beste
talde batzuek ez daukiena?
Gitxi gorabehera, erromeriatan gabi-
zen taldeok, antzekoak gara. Jokaldin
euskal kutsua mantentzen ahale-
gintzen gara. Beste talde batzuei
gitxiago interesetan jakie hori. Guk
lehentasuna emoten deutsagu eus-
kereari beti.
Ze publiko mota daukazue?
Leku euskaldunetan, danerik egoten
da, 30 urtetik gorakoak, dana dala.
Baina giroa euskalduna ez danean,
batez be jente nagusia.
Urteak pasau ahala eta jentea
aldatu ahala, suposatzen dot
errepertorioa aldatzen joango
ziniela, ezta?
Batez be, kalean entzuten dana jo-
ten dogu. Azken finean eromeria
jantzan egiteko izaten da eta jenteak
kantea ezagutzen dauanean egiten
dau jantzan. Irratiak eta telebistak
egunero-egunero  kanta  bategaz
badagoz, jenteak kanta hori jantzan
egingo dau halan edo holan.
Orduan, zeintzuk diran gure erispi-
deak? Kanta barriak ikasi, kalean en-
tzuten dana, baina geurea manteni-
duta, euskal kutsu hori manteniduta.
"Lau teilatu" be joko dozue,
ezta? mundu guztiari gustetan
jakon "klasikoa" da eta.
Bai, "Lau teilatu" edo "Xalbadorren
heriotza". "Xalbadorren heriotza"

"Lau teilatu" beste joten da. Baina
guk gehien jo dogun kantea Athle-
ticen himnoa izan da. Eta hemen
Arratian, Arratia futbol taldearen him-
noa. Edorta Zurinaga eta biok ibili gi-
nan himnoa egiten taldearentzat eta
Arratiaren himnoa joten dogu beti.
Zelan buztartzen dozue egu-
neroko bizimodua eta errome-
riak? Gatxa da jaikitea hurren-
go egunean beharrera joateko,
bezperan erromeria bat jo
ezkero?

Guk gauez gero eta gitxiago joten
dogu, arrastiz ibilten gara. Alde ba-
tetik, ez daukagulako gauerako erre-
pertoriorik, baina gogorik be ez. Urte
askotan ibili gara gauez eta badakigu
zer dan. Hori gazteentzat ixten dogu.
Semeari bardin deutso, egunez zein
gauez. Sano martxosoa da.

Zelan konpontzen zarie aita-
semeak?

Niri semeagaz joteak asko errezten
deustaz gauzak. Etxean pilo bat gau-
za egiten doguz. Lehen montau be-
har zanean ekipoa, geratu behar zan,
orduak topau... eta ez da erreza iza-

"Arratian mobimentu
handia dago. Leku

dinamikoa da"

"Globalizazinoa dala
eta internet dala, euskal
musika gitxi entzuten

dabe gazteak"

ten. Zenbat eta zaharrago, orduakaz
txarrago.

Arratian musika talde asko da-
goz. Ze balorazino egiten dozu.
Gazte talde asko dago eta oso ondo
dabiz honeek gazteak. Niri poz han-
dia emoten deuste. Edozein musika
mota joten dabe. Arratian ikusten da
jentea bizirk dagoala, gazteak bizirik
dagozala: indartsu eta gogotsu dabiz.
Eta ez musikan bakarrik. Igorren, esate
baterako, jenteak edozein ekintzari,
edozein historiari ekiten deutso. Mo-
bida handia dago. Ni oso pozik eta
gustura egoten naz jente gaztea ikusi-
ta. Igaz egin genduan lip dub bat eta
han egon ziran pilo bat gazte. lkusten
da izugarrizko mobimentua dagoala,
leku dinamikoa da hau.

Zein da jo dozuen lekurik exo-
tikoena? Pasadizoren bat?
Aramaion berezia izan zan, burdi ba-
ten gainean jo genduan eta berezia
izan zan, ze lekua bera be berezia
zan.

Berbenetan eta, pilo bat gauza
pasetan dira. Orain dala 15 bat urte
edo, Nafarroan egon ginan joten, ez
noa herria esaten. Eszenariotik tek-
nikoa egoten dan lekura kable bat
egoten da, soinua kontroletako. Eta
hangoak pentsau eben ha kablea
soka bat zala, eta hasi ziran sokatira
egiten. Iskanbila handia euki gen-

duan.

Bikote asko sortuko ziran zuon
erromerietan, ezta?

Bai. Baina horretaz orain enteretan
gara. Ni egon naz batzuekaz esaten
dabenak: zuek jo zenduenean en-
roilau ginan gu. Baina gero enteretan
zara, momentuan ez.

Zein egoeratan dagoz errome-
riak?

Euskal erromeria amaitzear dago.
Administrazinoaren aldetk ez dago
laguntzarik. Esate baterako, hasten
bazara beste bategaz trikitixea joten,
zerga piloa pagau behar dozu. Hain
profesionalizauta dago dana ze. Eta
ezin da mundu guztia profesional
mailan sartu. Geurea mantenidu
egin behar da eta zaindu. Ni ez nago
kanpoko musikearen kontra, baina
uste dot lehenengo-lehenengo
gurea dala. Globalizazinoa dala, eta
intemet dala, gazteak euskal mu-
sikea gitxi ezagutzen dabe. Hemen
Arratian bai, baina hortik bazoaz ez
dabe ezagutzen ezer.

Bilboko jaietan, esate baterako, 8
berbena-edo izango ziran, ba Euskal
Herriko hiru bat talde egon ziran,
Drindots, Lisker eta Egan eta beste
guztiak kanpokoak. Nik ezin dot
ulertu zortzitik hiru baino ez izatea
euskaldunak. Bost edo sei izan be-
har dira.

